
Cənub Qaz Dəhlizi enerji təhlükəsizli-
yi layihəsidir. Biz milli təhlükəsizlikdən 
danışarkən əlbəttə ki, hazırda enerji təh-
lükəsizliyi ən vacib elementlərdən biridir. 
Cənub Qaz Dəhlizi enerji şaxələndiril-
məsi layihəsidir, bizdə bu, marşrutların 
və mənbələrin şaxələndirilməsidir. Bu, 
əsl şaxələndirmədir. Çünki təkcə mar-
şrutların şaxələndirilməsi bizimkindən 
bir qədər fərqlidir. Cənub Qaz Dəhlizi 
enerji sahəsində əməkdaşlıq layihəsidir 
və əməkdaşlığın necə olmalı olduğu-
nu göstərir. Əməkdaşlıq yalnız o zaman 
mümkündür ki, bütün tərəflər ondan fay-
dalansın. Bu səbəbdən, başlanğıcda bi-
zim əsas məqsədimiz istehsalçılar, tranzit 
ölkə və istehlakçılar arasında yaxşı balan-
sın tapılmasıdır. Yalnız bu halda biz uğur 
qazana bilərik və layihənin uğurlu icrası 
bizim doğru yolda olduğumuzu göstərir. 
İstehsalçıların və ya istehsalçının, – hələ 
ki, cəmi bir istehsalçı var - Azərbaycan, 
– tranzit ölkələrin və istehlakçıların ma-
raqları tam şəkildə nəzərə alınır və Cənub 
Qaz Dəhlizi cəlb olunmuş bütün ölkələr-
də bir neçə milyardlıq investisiyalara yol 
açır. Bu, minlərlə yeni iş yeri deməkdir. 
Bu, təkcə enerji deyil, həm də nəqliyyat 
infrastrukturu, nəqliyyat infrastrukturuna 
investisiya yatırılması deməkdir. Cənub 
Qaz Dəhlizi marşrut boyunca yerləşən və 
Cənub Qaz Dəhlizinin üzvü olan ölkələ-
rin bir çox hissələrinin qazlaşdırılması-
na gətirib çıxaracaq. Bütün bunlar inki-
şaf, sabitlik, proqnozlaşdırılma imkanı 
deməkdir və əməkdaşlığa yol açır. Çünki 
bu gün Cənub Qaz Dəhlizinin üzvü olan 
ölkələr Azərbaycanın çox yaxın tərəf-
daşlarıdır. Azərbaycan artıq bu ölkələrin 
böyük əksəriyyəti ilə strateji tərəfdaşlığa 
dair bəyannamələr imzalayıb. Hazırda 
biz Avropa İttifaqı ilə danışıqlar aparırıq 
və yeni tərəfdaşlıq sazişi də Azərbaycanla 

Avropa İttifaqı arasında əməkdaşlıq üçün 
yeni format yaradacaq.

Əlbəttə ki, əvvəlki layihələrlə yanaşı, 
“Cənub Qaz Dəhlizi” layihəsi ölkəmizə 
yeni faydalar verir. Azərbaycan iqtisa-
diyyatı şaxələndirmək, insan kapitalına 
investisiya yatırmaq, iqtisadiyyatı tama-
milə dəyişmək üçün öz enerji ehtiyat-
larından səmərəli şəkildə istifadə edib. 
Hazırda ümumi daxili məhsulun mütləq 
əksəriyyəti özəl sektorun payına düşür. 
Son 15 ildə iqtisadiyyatımız 3 dəfədən 
çox, ümumi daxili məhsul 3,2 dəfə ar-
tıb. Biz işsizlik və yoxsulluğu azaltmaq 
üçün enerji ehtiyatlarından düzgün şə-
kildə istifadə etməyə müvəffəq olmuşuq. 
Son 15 ildə əhalimizin 1,5 milyon nəfər 
artmasına baxmayaraq, işsizlik səviyyəsi 

çox aşağı – 5 faizdir. Yoxsulluq səviyyəsi 
5,4 faizdir, savadlılıq səviyyəsi 100 faizə 
yaxındır.

Biz iqtisadiyyatı şaxələndirmək üçün 
insan kapitalına investisiya yatırmışıq, iş 
yerləri açmışıq, müasir infrastruktur la-
yihələri yaratmışıq. 2018-ci il yanvar ayı-
nın nəticələri göstərir ki, iqtisadiyyatımız 
əsasən qeyri-enerji sektorunda inkişaf 
edir. Burada iqtisadi artım 4 faizə yaxın 
olub. Yanvarda sənayemizin qeyri-enerji 
sektorunda iqtisadi artım 8,7 faiz olub. 
Azərbaycanın valyuta ehtiyatları ümumi 
daxili məhsula bərabərdir. Düşünürəm 
ki, iqtisadiyyatın şaxələndirilməsinin ən 
yaxşı göstəricisi Davos Dünya İqtisadi 
Forumunun qiymətləndirməsidir. Son 
qiymətləndirmə göstərir ki, Azərbaycan 

rəqabət qabiliyyətinə görə dünyada 35-
ci yerdədir. İnkişaf etməkdə olan ölkələr 
arasında inklüziv inkişaf indeksinə görə 
Azərbaycan 3-cü yerdədir. Bizdən əvvəl 
yalnız 30 inkişaf etmiş ölkə və 2 inkişaf 
etməkdə olan ölkə var. Bu, o deməkdir ki, 
biz rəqabətlilik və inkişafa görə 33-cü və 
35-ci yerdəyik. Bu, bizim enerji amili ilə 
dəstəklənən siyasətimizin göstəricisi və 
siyasətimizin nəticəsidir. 

İlham ƏLİYEV,
Azərbaycan Respublikasının Prezidenti 

(Fevralın 15-də Bakıda, Heydər Əliyev 
Mərkəzində Cənub Qaz Dəhlizi Məşvərət 
Şurası çərçivəsində nazirlərin dördüncü 

toplantısındakı nitqindən)

Amerikanın “The Daily Caller” 
nəşrində İsrailin aparıcı analitik 
mərkəzinin beynəlxalq kommunikasiya-
lar üzrə direktoru və bu mərkəzin sabiq 
beynəlxalq müxbiri Maayan Hoffmanın 
“Azərbaycan yeni İpək Yolu boyunca 
Amerikanın mühüm müttəfiqidir” 
sərlövhəli məqaləsi dərc edilib. Müəllif 
yazır ki, siyasi dairələrdə Azərbaycan 
həm həyati əhəmiyyətli enerji ehtiyatla-

rının təchizatçısı, həm də Çin 
ilə Avropa arasında və Avro-
panın hüdudlarından kənarda 
ticarətin artmasına şərait ya-
radan yeni İpək Yolu üzərində 
əsas paylaşdırıcı məntəqə kimi 
geosiyasi əhəmiyyətli dövlət 
hesab edilir.

M.Hoffman qeyd edir ki, Azərbayca-
nın nadir coğrafi mövqeyi həm insanların 
ünsiyyəti, həm də əmtəələrin, məhsulla-
rın və xidmətlərin qarşılıqlı əlaqəsi üçün 
çox əlverişlidir. Azərbaycan həm Rusiya, 
həm də İran ilə həmsərhəd olan yeganə 
ölkədir. Müəllif iki ölkə arasında daha sıx 
tərəfdaşlığın zəruri olmasından söhbət 
açaraq yazır ki, Birləşmiş Ştatlar Azər-
baycan üçün ideal tərəfdaşdır. Bu baxım-

dan, ABŞ-ın da Bakı ilə ciddi tərəfdaşlığa 
marağı qarşılıqlı olmalıdır.

Müəllif vurğulayır ki, Azərbaycanı 
dəstəkləmək və müdafiə etmək Amerika-
nın maraqlarına uyğundur. Lakin bu iki 
ölkənin yaxınlaşması yolunda müəyyən 
əngəllər də var. Belə əngəllərin ən birin-
cisi konqresin “erməni aid nə varsa hamı-
sına yaxın” olmasıdır. Ekspert qeyd edir 
ki, bunun əsas səbəbi ABŞ-dakı erməni 
icmasının çoxsaylı və siyasi cəhətdən 
“səxavətli” olmasıdır.

Ermənistan kiçik, siyasi və iqtisadi 
cəhətdən inkişaf etməmiş ölkə olduğuna 
baxmayaraq, onun vacibliyi digər regi-
onal dövlətlərin Ermənistandan istifadə 
dərəcəsi ilə ölçülür. M.Hoffman yazır ki, 
Ermənistanın vassal dövlət olması hamı-

ya məlumdur, ondan Qərb ilə bütün regi-
onun inteqrasiyasını zəiflətmək üçün bu 
regionu dağıtmaq məqsədilə istifadə edi-
lir. Ermənistan başqa ölkənin hərbi baza-
ları və silahları ilə doludur, onun lideri isə 
bir dəfə bəyan edib ki, özünün xarici si-
yasətini regional böyük dövlətin rəhbər-
liyi ilə “koordinasiya edir”. Müəllif qeyd 
edir ki, Azərbaycanın Dağlıq Qarabağ 
regionunda “dondurulmuş” münaqişə 
Ermənistanın iflasa məhkum olan layihə-
sidir. Ermənistan Dağlıq Qarabağ regio-
nunu işğal etdiyinə və öz qoşunlarını bu 
regiondan çıxarmaqdan imtina etdiyinə 
görə mənfəətli regional layihələrdən, o 
cümlədən yeni İpək Yolu layihəsindən 
təcrid olunur.

Yusif Babanlı

Ölkə Prezidentinin “Şəhid ailəsi üçün 
Azərbaycan Respublikası Prezidentinin 
təqaüdünün artırılması haqqında” 19 
fevral 2018-ci il tarixli Sərəncamı 12 
min 556 şəhid ailəsinə şamil olunacaq. 
Sərəncamla şəhid ailələrinə Prezident 
təqaüdünün aylıq məbləği 2018-ci il 
martın 1-dən 10 faiz artırılacaq və onun 
həyata keçirilməsi üçün dövlət büdcə-
sindən ilin sonunadək 2,9 milyon manat 
əlavə vəsaitin ayrılması təmin olunacaq.

Əmək və Əhalinin Sosial Müdafiəsi 
Nazirliyinin ictimaiyyətlə əlaqələr şöbə-
sindən  verilən məlumata görə, ölkə Prezi-
dentinin “Müharibə əlillərinə Azərbaycan 
Respublikası Prezidentinin təqaüdünün 
artırılması haqqında” 19 fevral 2018-ci il 
tarixli Sərəncamı 20 min 744 nəfər müha-
ribə əlili və onlara bərabər tutulan şəxsə 
şamil olunacaq. Onlardan 14 min 134 
nəfərini Azərbaycan Respublikasının əra-
zi bütövlüyünün, müstəqilliyinin və kons-
titusiya quruluşunun müdafiəsi ilə əlaqə-
dar əlil olmuş şəxslər, 345 nəfərini İkinci 
Dünya müharibəsi əlilləri, 3363 nəfərini 
hərbi xidmət vəzifələrini yerinə yetirərkən 
əlil olanlar, 2902 nəfərini Çernobıl AES-
də hərbi xidmətlə əlaqədar əlil olanlar 
təşkil edir. Sərəncamın icrası ilə əlaqədar 
artımın təmin olunması üçün dövlət büd-
cəsindən ilin sonunadək 3 milyon manata 
yaxın əlavə vəsait ayrılacaq.

“1990-cı ilin 20 Yanvar hadisələri ilə 
əlaqədar əlil olmuş şəxslərə Azərbaycan 
Respublikası Prezidentinin təqaüdünün 
artırılması haqqında” Sərəncam isə 307 
nəfərə şamil olunacaq və onlara verilən 
Prezidentinin təqaüdlərinin artırılması 
üçün dövlət büdcəsindən ilin sonunadək 
ayrılacaq əlavə vəsait 40,8 min manat təş-
kil edəcək.

Yeni imzalanan Sərəncamlar şəhid 
ailələrindən, müharibə və 20 Yanvar əlil-
lərindən ibarət olmaqla ümumilikdə 33,6 

min nəfərə şamil olunacaq və nəzərdə tu-
tulan artımların həyata keçirilməsi üçün 
dövlət büdcəsindən ilin sonunadək təqri-
bən 6 milyon manata yaxın əlavə vəsait 
ayrılacaq.

Qeyd edək ki, müharibə əlilləri və 
1990-cı ilin 20 Yanvar hadisələri ilə əlaqə-
dar əlil olmuş şəxslərə Prezidentin aylıq 
təqaüdləri ilə bərabər əlilliyə görə aylıq 
əmək pensiyası və ya əmək pensiyası 
hüququ olmadıqda aylıq sosial müavinət 
də ödənilir. Müharibə əlillərinin, 1990-cı 

ilin 20 Yanvar hadisələri ilə əlaqədar əlil 
olmuş şəxslərin və şəhid ailələrinin hər bir 
uşağına görə aylıq sosial müavinət verilir. 
Eləcə də əmək pensiyası almaq hüququ 
olmayan şəhid ailəsi üzvləri kommunal, 
nəqliyyat və digər xidmətlər üçün aylıq 
sosial müavinətlə təmin edilirlər.

Bununla yanaşı dövlət başçısının 
18 mart 2014-cü il tarixli Sərəncamına 
əsasən, Azərbaycan Respublikasının ərazi 
bütövlüyünün, müstəqilliyinin və Konsti-
tusiya quruluşunun müdafiəsi zamanı əlil 
olmuş şəxslərin və şəhid ailələrinin res-
publikanın ali və orta ixtisas təhsili müəs-
sisələrində ödənişli əsaslarla təhsil alan 
uşaqlarının təhsil müddəti ərzində təhsil 
haqqı da dövlət büdcəsinin vəsaiti hesabı-
na ödənilir.

Həmin təbəqələrdən olanlarla bağlı 
mühüm sosial proqramlardan biri də onla-
rın mənzillə təminatına yönəlib. Ümumi-
likdə indiyədək Əmək və Əhalinin Sosial 
Müdafiəsi Nazirliyinin xətti ilə 6,1 min 
əlil və şəhid ailəsinə mənzil verilib ki, 
onlardan 92,2 faizi Qarabağ müharibəsi 
əlilləri və şəhid ailələri, digərləri İkinci 
Dünya müharibəsi və Çernobıl AES əlil-
ləri, müharibə əlillərinə bərabər tutulan 
digər vətəndaşlar, gözdən əlillərdir. Ötən 
dövrdə nazirlik tərəfindən mənzillə təmin 
edilənlərin 73 nəfəri 20 Yanvar əlilləri və 
20 Yanvar şəhidlərinin ailələri olub.

BU SAYIMIZDA

OMBUDSMAn XOcAlI 
soyqırımının 26-cı ildönümü 
ilə əlaqədar bəyanat yayıb

azərbaycan Çinlə əməkdaşlığın 
inkişafına xüsusi önəm verir

Azərbaycan-Çin iqtisadi 
əlaqələrinə və Azərbaycan 
nümayəndə heyətinin Çin 
Xalq Respublikasına səfə-
rinə dair mətbuat konfransı 
keçirilib.

Vurğulanıb ki, Azərbay-
can-Çin iqtisadi əlaqələri 
inkişaf edir, ölkəmiz Çinlə 
əməkdaşlığın inkişafına xüsusi önəm 
verir. Azərbaycan Respublikasının Prezi-
denti Çinə 5 səfər edib, dövlət başçısının 
səfərləri zamanı mühüm razılaşmalar 
əldə olunub...

GəmiÇilikdə təhlükəsizliklə 
bağlı keÇirilən tədbirlər 
nəticəsiz qalmır 

Dənizçi olmaq ürək və cə-
sarət istəyir. Bunlar varsa, kişi 
və ya qadın, fərq etmir. Hər 
kəs bu peşəyə yiyələnə bilər. 
Elə müsahibim Azərbaycan 
Dövlət Dəniz Akademiyasının 
tələbəsi Cəmilə Məmmədova 
kimi…

dənizÇilərin tibbi müayinəsinin 
beynəlxalq tələbləri və 
differensial təhlil

Azərbaycan Respublikası-
nın insan hüquqları üzrə mü-
vəkkili (Ombudsman) Xocalı 
soyqırımının 26-cı ildönümü 
ilə əlaqədar bəyanat yayıb. 

14-18 fevralda Əl Oyunları 
Sarayında “Narkomaniya və 
uşaq cinayətkarlığına qarşı“ 
şüarı ilə Kikboksinq üzrə XXII 
Respublika Çempionatı keçiri-
lib.

Azərbaycan tərəqqi və inkişafının 
yeni dövrünü yaşayır. Ölkə həyatının 
bütün sahələrində qürur doğuran 
nailiyyətlərə imza atıldıqca xalqımızın 
həyat səviyyəsi və güzəranı da getdikcə 
yaxşılaşır.

“Azərbaycan Xəzər 
Dəniz Gəmiçiliyi” 
QSC-nin rəhbər şəxslə-
ri üçün “Təhlükəsizlik 
Günü” keçirilib.

Toplantıda   ötən il 
dünya  gəmiçiliyində 
qeydə alınan hadisələrə 
nəzər salınıb, onların 
başvermə səbəblərindən danışılıb, dəniz-
çilikdə tətbiq olunan yeniliklər barədə iş-
tirakçılara məlumat verilib.

səh. 3

səh. 6

“ümid edirəm ki, Gələcəkdə 
dənizÇi xanımların sayı artacaq”

səh. 8

səh. 4

səh. 5

səh. 2

dənizÇi xanım idmanÇı 
daha bir uğura imza atıb 

“azərbaycan yeni ipək yolu boyunca 
amerikanın mühüm müttəfiqidir”

müharibə və 20 yanvar əlillərinə, şəhid ailələrinə prezident təqaüdünün 
artırılması haqqında sərəncamlar ümumilikdə 33,6 min nəfərə şamil olunacaq



Azərbaycan-Çin iqtisadi əlaqələ-
rinə və Azərbaycan nümayəndə 
heyətinin Çin Xalq Respublikasına 
səfərinə dair mətbuat konfransı 
keçirilib.

Vurğulanıb ki, Azərbaycan-Çin iqti-
sadi əlaqələri inkişaf edir, ölkəmiz Çinlə 
əməkdaşlığın inkişafına xüsusi önəm ve-
rir. Azərbaycan Respublikasının Prezi-
denti Çinə 5 səfər edib, dövlət başçısının 
səfərləri zamanı mühüm razılaşmalar 
əldə olunub, 2015-ci ildə “İpək Yolu İq-
tisadi Kəməri”nin yaradılmasının birgə 
təşviqinə dair sənəd imzalanıb.

Azərbaycanın nəqliyyat və tranzit 
potensialı, bu sahədə reallaşdırılan la-
yihələr, Bakı Beynəlxalq Dəniz Ticarət 
Limanı, Bakı-Tbilisi-Qars dəmir yolu, 
Şimal-Cənub nəqliyyat dəhlizi, Ələt 

Azad Ticarət Zonası, həmçinin Tran-
zit Yükdaşımalar üzrə Koordinasiya 
Şurasının fəaliyyəti barədə məlumat 
verən Şahin Mustafayev “Trans-Xəzər 
Şərq-Qərb Ticarət və Tranzit Dəhlizi”-
nin Çinin “Kəmər və Yol” təşəbbüsü ilə 
üst-üstə düşdüyünü və Çinin bu dəhlizə 
böyük marağının olduğunu diqqətə çat-
dırıb. “Trans-Xəzər Nəqliyyat Dəhli-
zi”nin üstünlüklərini qeyd edən Şahin 
Mustafayev dəhlizin xüsusilə coğra-
fi-iqtisadi, məsafənin və müddətin qısa 
olması, müvafiq infrastrukturun möv-
cudluğu baxımından əlverişli olduğunu 
diqqətə çatdırıb.

Azərbaycan nümayəndə heyətinin 
fevralın 5-7-də Çinə səfəri çərçivəsində 
Pekində “Kəmər və Yol” təşəbbüsünün 
reallaşmasında “Trans-Xəzər Şərq-Qərb 
Ticarət və Tranzit Dəhlizinin rolu”na 
həsr olunmuş Beynəlxalq Konfrans, 

işgüzar dairələrin iştirakı ilə Azərbay-
can-Çin biznes forumu, Sianda Azər-
baycanın investisiya mühitinə və tranzit 
potensialına dair təqdimat keçirilib, Çin 
rəsmiləri, eləcə də konfransda iştirak et-
miş Türkiyə, Qazaxıstan və Gürcüstan 
nümayəndə heyətləri ilə görüşlər təşkil 
olunub, Pekində Azərbaycanın Ticarət 
Nümayəndəliyi açılıb, 2 sənəd imzala-
nıb.

Səfər çərçivəsində keçirilmiş görüş-
lərdə və tədbirlərdə Azərbaycanın biz-
nes və investisiya imkanları, ölkəmizdə 
investorlar üçün yaradılmış əlverişli 
şərait və güzəştlər, Azərbaycanın tran-
zit potensialı, iqtisadi-ticarət sahəsində 
Çinlə əməkdaşlıq imkanları, o cümlə-
dən sənaye zonalarına Çin şirkətlərinin 
investisiya qoyması, Ələt Azad Ticarət 
Zonasında çinli iş adamlarının iştirakı, 
investisiya qoyuluşu, sənaye, ticarət, tu-
rizm və s. sahələrdə əməkdaşlıq imkan-

ları diqqətə çatdırılıb. Görüşlərdə Çin 
tərəfi Bakı-Tbilisi-Qars dəmir yolunun 
layihəsinin əhəmiyyətini vurğulayıb, 
“SOCAR GPC” layihəsinə marağını ifa-
də edib.

Mətbuat konfransında qeyd edilib ki, 
Azərbaycan iş adamları bu ildə də Çində 
keçiriləcək müxtəlif sərgi və tədbirlərdə 
iştirak edəcək, Şanxay Beynəlxalq Ti-
carət Əməliyyat Mərkəzində “Azərbay-
can Şərab Evi” açılacaq. Bundan başqa, 
müvafiq memorandum imzalandıqdan 
sonra Azərbaycana Çindən turist qrupla-
rının səfərləri təşkil olunacaq.

Tədbirdə “Azərbaycan Xəzər Dəniz 
Gəmiçiliyi” QSC-nin sədri Rauf Vəli-
yev, “Bakı Beynəlxalq Dəniz Ticarət 
Limanı” QSC-nin baş direktoru Taleh 
Ziyadov və “Azərbaycan Dəmir Yolları” 
QSC-nin sədr müavini İqbal Hüseynov 
da iştirak ediblər.

“Azərbaycan Xəzər Dəniz Gəmiçili-

yi” QSC-nin sədri Rauf Vəliyev bildirib 
ki, “Trans-Xəzər Nəqliyyat Dəhlizi”nin 
daha yaxşı işləməsi, yüklərin cəlb olun-
ması yalnız “Azərbaycan Xəzər Dəniz 
Gəmiçiliyi” QSC-dən (AXDG) asılı 
deyil. “Dəhlizin fəaliyyəti bütün iştirak-
çıların, o cümlədən Qazaxıstan, Gürcüs-
tan və Türkiyənin fəallığından asılıdır. 
AXDG dəhlizin əsas iştirakçılarından 
biri olaraq proseslərdə və danışıqlarda 
aktiv iştirak edir, Xəzər dənizində ye-
ganə bərə operatoru olaraq fəaliyyət 
göstərir. Dəhlizin aktiv fəaliyyəti ilə 
bağlı gəmiçilik olaraq üzərimizə çox 
ciddi məsuliyyət və vəzifə düşür. Hər 
kəs dəhlizlərin işlək olması üçün birlik-
də çalışsa təbii ki, AXDG də dəhlizin 
əsas iştirakçılarından biri olaraq müsbət 
nəticələr əldə edəcək”, – deyə Rauf Və-
liyev bildirib.

Sonda KİV nümayəndələrini maraq-
landıran suallar cavablandırılıb.

Rusiyanın nüfuzlu “Trud” qəzeti-
nin 13 fevral nömrəsində “Azərbaycan 
hara addımlayır” sərlövhəli məqalə 
dərc edilib. AZƏRTAC məqaləni təqdim 
edir.

X X X
Bu günlərdə Rusiya ilə Azərbaycan 

arasında diplomatik əlaqələrin qurulma-
sının 25 illiyi münasibətilə Rusiya Döv-
lət Dumasında azərbaycanlı həmkarları 
qəbul ediblər. Rusiyalı deputatlar öz 
qonşuları barədə danışarkən respublika-
nın uğurlarını xüsusi qeyd ediblər: 2017-
ci ilin yekunlarına əsasən bu respublika 
MDB məkanında ən dinamik inkişaf 
edən ölkə hesab olunub.

“Azərbaycan iri addımlarla irəlilə-
yir!”. Bu qanadlı ifadəni Sov.İKP MK-
nın Baş katibi Leonid Brejnev 1982-ci 
ildə Bakıya səfəri zamanı respublikaya 
Lenin ordenini təqdim edərkən işlədib. 
Həmin ilin sentyabr səfəri Baş katib üçün 
sonuncu oldu, bu sözlər isə sən demə, bö-
yük uzaqgörənliklə söylənilib.

Rusiya Dövlət Dumasının beynəlxalq 
məsələlər komitəsinin rəhbəri Leonid 
Slutski Azərbaycan barədə sərginin açılı-
şında qeyd edib ki, Azərbaycan “postso-
vet məkanının hüdudlarından kənarda ən 
çiçəklənən iqtisadiyyatlardan birinə çev-
rilib, həmçinin bir sıra böyük beynəlxalq 
təşəbbüslərin mənbəyidir”.

Bu yaxınlarda Davosda keçirilmiş 
forumun ekspertlərinin fikrincə, 2017-
ci ildə Azərbaycan iqtisadiyyatı rəqa-
bətqabiliyyətlilik reytinqində iki pillə 
irəliləyərək 35-ci yerdə qərarlaşıb. Bəs, 
beynəlxalq maliyyə təsisatları Cənubi 
Qafqazın bu respublikasını SSRİ-nin di-
gər “varisləri” arasında nəyə görə xüsusi 
fərqləndirirlər?

Qeyd edək ki, SSRİ-nin dağılması 
nəticəsində “hər bacıya bir sırğa düşüb”. 
Məsələn, əhalisinin sayına və iqtisadi po-
tensialına görə Sovet Ukraynasını həmin 
dövrdə Avropanın aparıcı dövlətləri ilə, 
məsələn, Fransa ilə müqayisə etmək olar-
dı. Bəs indi Ukrayna hara, Azərbaycan 
hara? Məsələ təkcə neftdədirmi?

Milli Məclisin deputatı, Dövlət 
İdarəçilik Akademiyası yanında Siya-
si Araşdırmalar İnstitutunun direktoru 
Elman Nəsirov əsrin dörddəbiri qədər 
əvvəlki dövrə qayıdır. O, həmin dövrü 
xatırlayaraq deyir: “1990-cı illərin əv-
vəlində bizim hökumət qüsurlu idi. Xalq 
cəbhəsi dövründə anarxiya başlanmışdı, 
ölkə vətəndaş müharibəsi həddində idi. 
Ölkənin həm cənubunda, həm də şima-

lında separatizm yaranmışdı, Azərbay-
can parçalanma təhlükəsi qarşısında idi. 
Belə bir vaxtda şəxsiyyətin rolu amili 
həlledici oldu. Rusiyada hakimiyyət nəyə 
görə güclüdür? Ona görə ki, Putin güc-
lü şəxsiyyətdir. Bu gün Azərbaycanda 
hamı bilir ki, Heydər Əliyev hakimiyyətə 
qayıdandan sonra hərc-mərcliyə son qo-
yuldu. Məhz onun sayəsində 10 il ərzində 
Azərbaycan iqtisadiyyatında və ölkənin 
bütün həyatında bərpa, sonra isə inkişaf 
yaşandı”.

Diletantlardan sonra hakimiyyətə 
gələn Heydər Əliyev yaxşı bilirdi ki, ya-
rımüflis vəziyyətdə olan ölkəyə inkişaf 
edən iqtisadiyyata əsaslanan siyasi sabit-
lik lazımdır. Məhz həmin vaxtda o, Xəzər 
dənizinin Azərbaycan sektorunda yer-
ləşən “Azəri”, “Çıraq”, “Günəşli” (AÇG) 
neft yataqları qrupuna diqqət yetirdi. So-
vet geoloqlarının kəşf etdiyi bu yataqlar 
Xəzərdə ən iri neft-qaz kondensat yatağı 
hesab edilir. İlkin hesablamalara görə, bu 
yatağın neft ehtiyatları 500 milyon ton 
hesab edilirdi, lakin sonradan bu rəqəmin 
daha böyük olması təsdiqləndi.

1994-cü ilin sentyabrında Bakıda 
möhtəşəm bir hadisə oldu: dünyanın 8 
ölkəsini, o cümlədən Rusiyanı təmsil 
edən 11 iri transmilli şirkətlə “Azəri-Çı-
raq-Günəşli” yataqları blokunun birgə iş-
lənilməsi barədə “Əsrin müqaviləsi” im-
zalandı. Beynəlxalq ekspertlərin rəyinə 
görə, “Əsrin müqaviləsi” istər karbohid-
rogen ehtiyatlarının həcminə, istərsə də 
investisiyaların ümumi məbləğinə görə 
ən iri sazişlər siyahısına daxil olub. İn-

diyə qədər bu yataqlardan 3 milyard bar-
reldən çox neft hasil edilib, bu layihəyə 
qoyulmuş sərmayələrin ümumi məbləği 
isə 33 milyard dollara yaxındır.

Neft hasilatının artımı və qaz yataq-
larının işlənilməsi karbohidrogenlərin 
qiymətinin artması ilə eyni vaxta düşdü. 
Azərbaycanın ümumi daxili məhsulu 
(ÜDM) sürətlə artdı: 1992-2014-cü il-
lərdə bu göstərici 1,2 milyard dollardan 
75,3 milyard dollara çatıb (keçmiş SSRİ 
respublikaları arasında rekord göstərici). 
Əhalinin hər nəfərinə düşən ÜDM bu 
müddətdə artaraq 159 dollardan 8000 
dollara çatıb.

Respublikanın indiki Prezidenti İl-
ham Əliyev atasının işini ləyaqətlə da-
vam etdirir. 2017-ci ilin sentyabrında 
AÇG yataqlarının işlənilməsinə dair 
kontraktın müddəti 2050-ci ilə qədər uza-
dıldı. Prezident İlham Əliyev bununla 
əlaqədar deyib: “Bu, imkan verəcək ki, 
xarici sərmayədarlar Azərbaycanın neft 
sektoruna bundan sonra da iri sərmayələr 
yatırsınlar. Burada söhbət on milyardlarla 
dollardan gedir”.

Azərbaycan üçün növbəti qlobal 
enerji layihəsi “Şahdəniz” qaz-kondensat 
yatağının mənimsənilməsi oldu. 1954-cü 
ildə kəşf edilmiş bu yataq da Xəzərdə ən 
iri yataq hesab edilir. Azərbaycan rəhbər-
liyi, necə deyərlər, velosiped icad etməyə 
başlamadı, bu yatağın işləməsi üçün 
1996-cı ildə Rusiyanın “Lukoyl” şirkə-
ti də daxil olmaqla beynəlxalq neft-qaz 
şirkətləri konsorsiumu ilə əhəmiyyətinə 
görə ikinci saziş imzalandı.

“Şahdəniz” yatağından Gürcüstana, 
daha sonra Türkiyəyə qaz nəqlinin baş-
lanması Avropa İttifaqının “Cənub Qaz 
Dəhlizi” adlı layihənin icrasına başla-
maq barədə qərarı ilə eyni vaxta düşdü. 
Burada söhbət Xəzər dənizi regionundan 
Rusiya və Ukraynadan yan keçməklə Aİ 
ölkələrinə qaz nəqlini təmin etməli olan 
lokal qaz kəmərləri sisteminin tikintisin-
dən gedir. Proqnozlara görə, 2020-ci ilin 
əvvəlində Azərbaycan Avropa bazarına 
10 milyard kubmetr qaz nəql edə biləcək. 
Bu, o deməkdirmi ki, respublika öz şimal 
qonşusu ilə rəqabət apara bilər? Elman 
Nəsirov bu fərziyyəyə şübhə ilə yanaşa-
raq deyir: “Avropanın qaza illik tələbatı 
500 milyard kubmetrə bərabərdir. Bu 
həcmin təxminən 49 faizini Rusiya təmin 
edir. Azərbaycan yalnız iki ildən sonra 
qaz sata biləcək və bu satışın həcmi Rusi-
yanın satışı ilə müqayisədə bir tərtib aşa-
ğı olacaq. Buna görə də Aİ üçün Rusiya 
yenə əsas tərəfdaş olaraq qalacaq”.

Energetika sahəsində meqalayihələ-
rin reallaşdırılması Azərbaycanın sabit 
inkişafını təmin etməlidir. Lakin 2015-
ci ildə neftin qiymətinin azalması ölkə  
büdcəsinin neft-qaz gəlirlərindən yüksək 
dərəcədə asılı olduğunu göstərdi. İqtisa-
diyyatın şaxələndirilməsi məsələsi gün-
dəliyə gəldi. Bu baxımdan ümumi uzun-
luğu 850 kilometr olan qlobal nəqliyyat 
layihəsinin – Bakı-Tbilisi-Qars (BTQ) 
dəmir yolu layihəsinin reallaşdırılması 
ciddi addım olmalıdır. BTQ dəmir yolu 
xətti 2017-ci il oktyabrın 30-da açıldı və 
dərhal qonşuların böyük marağına səbəb 
oldu. Yeni BTQ nəqliyyat dəhlizi tarixi 
İpək Yolu üzrə yükdaşımalar üçün ciddi 
potensiala malikdir.

İlham Əliyev Davos Forumunun işti-
rakçılarına bu genişmiqyaslı layihə barə-
də məlumat verərək deyib: “Bu gün bu, 
Çindən Avropaya olan ən qısa marşrutdur 
- əvvəllər bu məsafə 30-35 gün ərzində 
qət olunurdusa, artıq bu gün iki həftə ər-
zində qət edilir. ... Açıq okeana çıxışı ol-
mayan bir ölkə kimi Azərbaycan regional 
nəqliyyat dəhlizinə çevrilmişdir”. Prezi-
dent xüsusi vurğulayıb ki, qonşu ölkələr-
lə münasibətlərin yaxşılaşdırılması Azər-
baycanın xarici siyasətinin prioritetidir. 
Azərbaycan iri addımlarla irəliləyir – sül-
hə, əməkdaşlığa və daha böyük iqtisadi 
inkişafa doğru.

azərbaycan Çinlə əməkdaşlığın 
inkişafına xüsusi önəm verir

azərbaycan hara addımlayır?

Fevralın 9-da “Azərbaycan 
Xəzər Dəniz Gəmiçiliyi” QSC-
nin sədri Rauf Vəliyev  “DHL”, 
“John Deer”, “KTZ Ekpress”, 
“IKAU” şirkətlərinin nümayən-
dələri ilə görüşüb. 

“Bakı Beynəlxalq Dəniz Ti-
carət Limanı” QSC-nin baş direk-
torunun müavini Vahid Əliyevin də 
iştirak etdiyi görüşdə tranzit yük-
daşımaları sahəsində əməkdaşlığın 
perspektivləri müzakirə olunub.

“AXDG” QSC-nin sədri Rauf 
Vəliyev çıxışında son dövrlər 
Azərbaycanda dənizçilik sahəsin-
də aparılan köklü islahatlar, bu 
sahəyə dövlət dəstəyi, donanmanın 

yenilənməsi istiqamətində görülən 
işlər barədə ətraflı danışıb.  Eyni 
zamanda, qonaqlara Trans-Xəzər 
Beynəlxalq Nəqliyyat Marşrutun-
da ölkəmizin aktiv iştirakı, onun 
rəqabət qabiliyyəti və üstünlükləri 
barədə məlumat verib.

Azərbaycanın malik olduğu 
tranzit imkanlarından ətraflı söz 
açan Rauf Vəliyev qonaqları möv-
cud potensialdan istifadəyə dəvət 
edib.

Qonaqlar öz növbəsində Xəzər 
üzərindən tranzit yükdaşımalara 
maraqlı olduqlarını bildiriblər. On-
lar gələcəkdə mövcud imkanlar-
dan daha geniş bəhrələnəcəklərinə 
ümidvar olduqlarını qeyd ediblər.

Kiprin Limasol şəhərində II 
“The Capital Link Cyprus Ship-
ping” forumu keçirilib.

“Columbia Shipmanagement” 
şirkətinin hər il təşkil etdiyi bu təd-
birin məqsədi  Kipri dəniz, enerji və 
logistika qovşağına çevirmək, həm-
çinin buranın investisiya və biznes 
imkanlarını genişləndirməkdən 
ibarətdir.

“The Capital Link Cyprus Ship-
ping” forumunda “ExxonMobile” 
şirkətinin rəhbəri, gəmi sahibləri, 
investorlar, tədqiqatçı analitiklər, 
sənaye ekspertləri, bank rəhbərləri, 
risklər üzrə mütəxəssislər və digər 
yüksək vəzifəli şəxslər iştirak edib-
lər.

Tədbirdə  ölkəmizi “Azərbay-
can Xəzər Dəniz Gəmiçiliyi” QSC 

sədrinin müşaviri, tanınmış kapitan 
Titos Giannakakis təmsil edib. 

Beynəlxalq görüşdə gəmiçilik, 
maliyyə və kapital bazarlarında ge-
dən inkişaf və tendensiyalar, geosi-
yasi dəyişikliklər, eləcə də mövcud 
qaydaların təkmilləşdirilməsi, tex-
niki və ticarət donanmalarının idarə 
olunması ilə bağlı bir çox məsələ 
ətrafında fikir mübadiləsi aparılıb.

Tədbir iştirakçıları dəniz nəq-
liyyatı sahəsinin və dəniz xidmət-
lərinin hazırkı vəziyyətini nəzərdən 
keçirməklə yanaşı,  qarşıda duran 
məsələlərə xüsusi diqqət yetiriblər.

Növbəti forum 2018-ci il  mar-
tın 9-da  Nyu-York şəhərində təşkil 
olunacaq. “AXDG” QSC həmin fo-
rumun panelində çıxış üçün dəvət 
edilib.

GəmiÇilikdə işGüzar 
Görüş keÇirilib

GəmiÇiliyin nümayəndəsi 
ıı “the capital link cyprus 

shippinG” forumunda iştirak edib

 “Azərbaycan 
Xəzər Dəniz Gəmiçi-
liyi” QSC-nin Dəniz 
Nəqliyyat Donanması-
na məxsus “Prezident 
Heydər Əliyev” tanke-
rinin təmiri başa çatıb.

  “Zığ” Gəmi Tə-
miri və Tikintisi Zavodun-
da aparılan təmirdən sonra 
tanker dəniz sınaq yoxla-
nışından uğurla keçib və 
istismara qaytarılıb.

Təmir zamanı tankerin 
sualtı və suüstü hissələ-
ri, göyərtəsi təmizlənərək 
rənglənib. Yük anbarla-
rında və ballast çənlərində 
gövdə-qaynaq işləri görü-
lüb. Boru işləri yerinə ye-
tirilib.

Eyni zamanda, kömək-
çi mühərriklər təmir olu-
nub, yeni nasoslar quraş-
dırılıb. Gəmidə elektrik 
avadanlıqları tamamilə 
sazlanıb.

Gəmi təmirçiləri xid-
məti və yaşayış otaqlarının 
da heyətin ürəyincə olması 
üçün əllərindən gələni əsir-
gəməyiblər.

Xatırladaq ki, “Prezi-
dent Heydər Əliyev” gə-
misi “AXDG” QSC-nin 
nəqliyyat donanmasına 
məxsus ən nəhəng tanker-
lərdən biridir. Uzunluğu 
149,9 metr, eni 17,3 metr 
olan tankerin tam yükgö-
türmə qabiliyyəti 13,8 min 
tondur.  Gəmi maye yüklə-
rin daşınmasında istismar 
edilir.

“Azərbaycan Xəzər 
Dəniz Gəmiçiliyi” QSC-
nin tanker donanması 
Xəzər hövzəsində aparıcı 
mövqeyə malikdir. Hazırda 
gəmiqayırmanın yeni na-
iliyyətləri əsasında “Bakı 
Gəmiqayırma Zavodu” 
MMC-də AXDG üçün iki 
yeni tanker tikilir.

Şimal-Cənub 
Beynəlxalq Nəqliyyat 
Dəhlizinin mühüm 
dayaq məntəqəsi olan 
İranın Çabahar limanı 
Hindistanın idarəçili-
yinə veriləcək.

İran Prezidenti 
Həsən Ruhaninin Hin-
distana rəsmi səfəri çər-
çivəsində iki dövlət ara-
sında əməkdaşlıq haqqında 
15 sənəd imzalanıb. İmzala-
nan sənədlərdən biri İranın 
Çabahar limanının idarəçi-
liyinin Hindistana verilməsi 
ilə bağlıdır.

Hindistanın Baş naziri 
Narendra Modi ilə Prezident 
Həsən Ruhaninin görüşündə 
Çabahar limanının idarəçili-
yinin müvəqqəti olaraq Hin-

distana verilməsi haqqında 
razılıq əldə olunub.

Xatırladaq ki, bu liman 
Şimal-Cənub Beynəlxalq 
Nəqliyyat Dəhlizinin forma-
laşmasında əhəmiyyətli rola 
malikdir. Hindistan Çabahar 
limanı vasitəsilə Əfqanıstan, 
Orta Asiya və Şərqi Avropa 
ölkələri ilə ixrac-idxal əmə-
liyyatlarını həyata keçirmək 
niyyətindədir.

Yüklər Hindis-
tanın Mumbai li-
manından gəmilər-
lə İranın Çabahar 
limanına gətirilə-
cək, buradan isə 
Qəzvin-Rəşt-As-
tara (İran)-Astara 
(Azərbaycan) dəmir 
yolu ilə Rusiya və 
Avropa ölkələrinə 

çatdırılacaq. Əks istiqamət-
də daşınma da Hindistan 
üçün olduqca sərfəlidir.

Hindistanın Şimal-Cə-
nub Beynəlxalq Nəqliyyat 
Dəhlizinə maraq göstərməsi 
İran ilə yanaşı, Azərbayca-
nın da iqtisadi maraqlarına 
uyğundur.

Rabil Kətanov

“prezident heydər əliyev” 
tankeri istismara qaytarılıb

Cənubi Qafqaz Boru Kəmərinin 
Genişləndirilməsi və “Şahdəniz-2” 
layihəsi BP-nin dünyada icra etdiyi 
ən irimiqyaslı layihələrindəndir. La-
yihə üzrə işlərin 99 faiz icra edilib.

Bu sözləri BP-nin Azərbaycan, 
Gürcüstan və Türkiyə üzrə regional 
prezidenti Qəri Counz fevralın 16-da 
jurnalistlərlə görüşündə deyib.

O, fevralın 15-də Bakıda keçi-
rilən Cənub Qaz Dəhlizi Məşvərət 
Şurası çərçivəsində nazirlərin dör-
düncü toplantısının əhəmiyyətindən 
danışıb: “Bu formatda Məşvərət Şu-
rasının yaradılması çox mühüm idi. 
“Cənub Qaz Dəhlizi” layihəsinin 
iştirakçısı olan ölkələrin nazirlərini 
və şirkətlərin nümayəndələrini bir 
araya toplamaq böyük bir uğurdur. 
Layihə uğurla irəliləyir, tikinti işləri 
qrafiki qabaqlayır. Hazırkı mərhələdə 
layihənin inşasına sərf edilən vəsait 
büdcədə nəzərdə tutulan xərclərdən 
daha azdır”.

Qəri Counz bildirib ki, ötən il 
“Şahdəniz-1” maksimum sabit ha-

silat gücü ilə işləməyə davam edib. 
Hasilat başlanandan bəri “Şahdəniz”-
dən ümumilikdə 89 milyard standart 
kubmetrdən çox qaz və 22 milyon 
tondan artıq kondensat əldə edilib: 
“Bu il “Şahdəniz-2” sisteminə əlavə 
qaz həcmləri vurulacaq. Həmin əlavə 
təbii qaz həcmləri iyunun sonunda 
genişləndirilən Cənubi Qafqaz Boru 
Kəməri və TANAP-la nəql ediləcək. 
Bu il ərzində əlavə qaz həcmlərinin 2 
milyard kubmetr olması nəzərdə tutu-
lur. Cari ilin ikinci yarısında Xəzərin 

Azərbaycan sektorundakı “Şahdə-
niz-2” yatağı üzrə yeni platformadan 
qaz hasil olunaraq sistemə qoşula-
caq”.

BP-nin regional prezidenti 
qeyd edib ki, indiyədək “Azəri-Çı-
raq-Günəşli” (AÇG) yataqlar blokun-
dan 3,3 milyard barrelədək xam neft 
hasil olunub. Hazırda yataqda yeni 
platformanın qurulmasının texniki və 
iqtisadi səmərəliliyi nəzərdən keçiri-
lir. Bu vaxtadək layihəyə 33 milyard 
dollar xərclənib. Layihənin icrası çər-

çivəsində Azərbaycan 125 milyard 
dollar gəlir əldə edib.

O, BP-nin 2019-cu ildə Xəzərin 
Azərbaycan sektorundakı “Şəfəq- 
Asiman” strukturunda ilk kəşfiyyat 
quyusunu qazmağı planlaşdırdığını 
bildirib: “Bu yataqdan hasil edilən 
təbii qaz gələcəkdə Cənub Qaz Dəh-
lizi ilə Türkiyə və Avropaya nəql olu-
nacaq”.

Q.Counz qeyd edib ki, Abşeron 
yarımadasının ətrafındakı dayazsulu 
sahədə yerləşən perspektiv struktur-
larda neft ehtiyatlarının olduğu ehti-
mal olunur: “Abşeron yarımadasının 
dayazsulu hissəsi üzrə hasilatın pay 
bölgüsü sazişi ərazisindən 2016-cı 
ildə əldə edilmiş 3 ölçülü məlumat-
ların interpretasiyası və emalı 2017-
ci ilin 4-cü rübündə yekunlaşıb.  
SOCAR-la Perspektivlik haqqında 
Bildiriş imzalanmaqla BP-nin Abşe-
ron yarımadasının dayazsulu hissə-
sində 3 perspektiv ərazidə kəşfiyyat 
quyuları qazmaq öhdəliyi müəyyən 
edilib”.

bp azərbaycanda dünyanın 
ən irimiqyaslı layihəsini icra edir

Türkiyə Dəmir Yolları  
“Beynəlxalq Trans-Xəzər Nəqliyyat 
Marşrutu” Beynəlxalq Assosiasi-
yasına daimi üzv seçilib.

Bu barədə qərar “Beynəlxalq 
Trans-Xəzər Nəqliyyat Marşrutu” 
Beynəlxalq Assosiasiyası hüquqi 
şəxslər birliyinin Türkiyənin paytaxtı 
Ankara şəhərində keçirilən iclasında 
qəbul olunub.

Türkiyə Dəmir Yollarının assosia-
siyaya daimi üzv olması ilə bağlı pro-
tokolu Türkiyə Cümhuriyyəti Dəmir 
Yolu Daşımaçılığının baş direktoru 
Veysi Kurt və “Beynəlxalq Trans-
Xəzər Nəqliyyat Marşrutu” Assosiasi-
yasının baş katibi Baurzxan Kuluşev 
imzalayıb.

Xatırladaq ki, toplantıda “Azər-
baycan Dəmir Yolları” QSC, “Azər-
baycan Xəzər Dəniz Gəmiçiliyi” 
QSC, “Bakı Beynəlxalq Dəniz Ticarət 
Limanı” QSC, eləcə də Qazaxıstan, 
Gürcüstan, Türkiyə, Çin, Özbəkistan 
və Polşanın dəmir yolu və dəniz da-
şınmaları ilə məşğul olan şirkətlərinin 
rəsmiləri iştirak ediblər.

Müzakirələrdə Transxəzər  Bey-
nəlxalq Nəqliyyat Marşrutunun po-
tensialından səmərəli istifadə, bu 
istiqamətə yük axınının cəlbinin zəru-
riliyi vurğulanıb.

Məlumat verilib ki, Transxəzər 
Beynəlxalq Nəqliyyat Marşrutu üzrə 
daşımaların effektivliyinin və qarşı-
lıqlı əlaqələndirmə işlərinin opera-
tivliyinin artırılması üçün  böyük po-
tensial mövcuddur. Bu dəhlizin  daha 
da inkişaf etdirilməsi üçün  iştirakçı 

ölkələr tərəfindən ardıcıl tədbirlər gö-
rülür. TBNM-in rəqabət qabiliyyətinin 
artırılması istiqamətində ən mühüm 
nailiyyətlərdən biri də Bakı-Tbili-
si-Qars dəmir yolu xəttinin istifadəyə 
verilməsidir. Bakı-Tbilisi-Qars dəmir 
yolu, təkcə Azərbaycan, Gürcüstan 
və Türkiyə arasında deyil, Avrasiya 
regionunda əməkdaşlığın və ticarətin 
inkişafına töhvə verməklə, Avropa ilə 
Asiya arasında yükdaşımaların həcmi-
nin artmasına şərait yaradır.

türkiyə dəmir yolları “beynəlxalq trans-xəzər 
nəqliyyat marşrutu” assosiasiyasına daimi üzv seÇilib

Son illərdə Azərbaycanda əldə 
olunan mühüm nailiyyətlərdən biri 
ölkənin paytaxtında və region-
larda istifadəyə verilmiş müxtəlif 
təyinatlı çoxsaylı müəssisələrdir. 
Onların sırasında 2013-cü ildə 
fəaliyyətə başlayan Bakı Gəmiqa-
yırma Zavodunun xüsusi yeri var. 
Bu, istehsal gücünə görə nəhəng, 
təyinatına görə olduqca əhəmiyyət-
li müəssisədir. 

Qısa müddətdə Bakı Gəmiqa-
yırma Zavodunda irihəcmli la-
yihələr həyata keçirilib. Müəssisədə 
“28 May” üzən doku, “SOCAR-1” 
yedək gəmisi, Heydər Əliyev adı-
na yarımdalma qazma qurğusu-
nun pantonları və yuxarı blokları, 
“Zəfər”, “Üfüq” və “Turan” sərnişin 
gəmiləri ilə bağlı işlər müvəffəqiy-
yətlə yerinə yetirilib. Bundan əlavə, 
zavodda 2015-ci ildə “Şahdəniz-2” 
layihəsi çərçivəsində bir neçə gəmi 
təmir edilib və modernləşdirilib. 
Bunlardan “İsrafil Hüseynov” bo-
rudüzən barjını, “Tofiq İsmayılov” 
dalğıc, “Azərbaycan” kran, “Gila-
var” tədqiqat, “Caspian Endeavour” 
və “Seabed Supporter” təchizat gə-
milərini, “Dədə Qorqud” yarımdal-
ma qazma qurğusunu qeyd etmək 
olar. Azərbaycan Xəzər Dəniz Gə-
miçiliyi ilə imzalanan müqaviləyə 
əsasən, hazırda tikilməkdə olan iki 
“RoPax” tipli nadir gəminin və iki 
neft tankerinin 2019-cu ildə təhvil 
verilməsi gözlənilir.

Müəssisənin ən böyük nailiyyə-
ti “Xankəndi” gəmisinin istifadəyə 
verilməsidir. “Xankəndi” bütövlük-
də Xəzərin gəmiçilik tarixində yeni 
eranın başlanğıcı sayılır. Gəminin 
inşası Azərbaycanın iqtisadi və sə-
naye potensialının gücləndirilməsi 
istiqamətində növbəti addımdır.

Keçən ilin sentyabr ayında təq-

dimat mərasimi keçirilmiş “Xankən-
di” sualtı tikinti gəmisi 11 il “Şahdə-
niz” yatağında işləyəcək. Gəmidən 
2017-2027-ci illərdə “Şahdəniz-2” 
layihəsinin yerinə yetirilməsinə 
səfərbər olunaraq sualtı quraşdırma 
işlərində istifadə ediləcək. Bu da, 
öz növbəsində, Azərbaycanın təşəb-
büsü və liderliyi ilə həyata keçirilən 
“Cənub qaz dəhlizi” (CQD) layihə-
sinə mühüm töhfədir. Çünki CQD-
nin əsas ehtiyat mənbəyi məhz 
“Şahdəniz” yatağıdır. 

“Xankəndi” Xəzər dənizində-
ki neft və qaz donanmasının yeni 
texnologiyaya malik ən müasir gə-
misidir. Bu gəmi suyun dərinliyi 
550 metrədək olan hissələrdə dünya 
standartlarına uyğun sualtı qurğular 
inşa etmək üçün layihələndirilib. 

Xatırladaq ki, dünyada bu tip-
də cəmi 10 gəmi var. Onlardan biri 
məhz Azərbaycandadır. 

Bütün bunlara görə də “Xankən-
di”nin təqdimat mərasimində bu 
gəminin istifadəyə verilməsi tarixi 

hadisə adlandırılmışdır. Qeyd edil-
mişdir ki, belə bir gəminin tikintisi 
ölkəmizin gücünü göstərir. Göstərir 
ki, bu gün Azərbaycanda istənilən 
böyük tikinti işləri aparıla bilər. 

“Xankəndi”nin layihələndi-
rilməsi və tikintisi barədə müqa-
vilə Bakı Gəmiqayırma Zavodu və 
“Şahdəniz” layihəsinin əməliyyat-
çısı olan BP şirkəti arasında 2014-
cü il aprelin 17-də bağlanmışdır. 
Bundan sonra gəminin iki iri gövdə 
bölməsi müvafiq müqavilə əsasın-
da Sinqapurda inşa edilərək Bakıya 
gətirilmişdir. Onlar zavodun tikin-
ti-quraşdırma sahəsinə çıxarılaraq 
inşası başa çatmış burun, yaşayış və 
idarəetmə blokları ilə birləşdirilmiş-
dir. 2016-cı ilin mayında gəmi suya 
salınmışdır. 

“Xankəndi” xüsusi olaraq 
“Şahdəniz-2” layihəsinin sualtı 
qurğularını quraşdırmaq üçün inşa 
edilmişdir. İstismara verilməzdən 
əvvəl zavodun yanalma körpüsündə 
gəminin bütün göyərtə avadanlıqla-

rı - əsas qaldırıcı, eləcə də köməkçi 
kranları, vertolyot meydançası qu-
raşdırılaraq, bütün sistem və qur-
ğuları yoxlanılaraq işə salınmışdır. 
İki ay ərzində açıq dənizdə istismar 
sınaqları keçirilmişdir. 

“Xankəndi” DNV GL Norveç 
və Almaniya təsnifat cəmiyyətinin 
nəzarəti altında tikilmişdir. Bu na-
dir gəminin maksimal sürəti 13,5 
knot, uzunluğu 155, eni 32, maksi-
mal suya oturumu 7,5, əsas göyərtə-
sinin hündürlüyü 13 metrdir. Gəmi 
3,5 metr hündürlüyündə böyük dal-
ğalarda fəaliyyət göstərməsi üçün 
dinamik mövqeləndirmə sisteminə 
malikdir. 600 metrədək sualtı əmə-
liyyatlar aparmaq üçün əsas kranla, 
18 nəfərlik iki dalğıc kapsulu siste-
mi, məsafədən idarə olunan iki ci-
haz, möhkəmləndirilmiş avadanlıq 
endirmə şaxtası və digər zəruri tex-
nika ilə təchiz edilib. Sualtı tikinti 
gəmisinin ümumi çəkisi 17 min 700 
ton, suya oturumu 6,5 metr, yükgö-
türmə qabiliyyəti 5 min metrik ton-
dan artıqdır.

İstər Bakı Gəmiqayırma Zavo-
dunun tikintisinin müvəffəqiyyətlə 
tamamlanması, istərsə də bu müəs-
sisədə “Xankəndi” kimi nadir bir 
gəminin araya-ərsəyə gəlməsi Azər-
baycan dövlətinin yürütdüyü düz-
gün və məqsədyönlü iqtisadi siyasə-
tin nəticəsində mümkün olmuşdir. 
Belə ki, “Xankəndi”nin inşasının və 
istifadəyə verilməsinin uğurla başa 
çatması Azərbaycanda gəmiqayırma 
zavodunun tikintisi haqqında veril-
miş qərarın düzgünlüyünü təsdiqlə-
mişdir. 

“Xankəndi” gəmisinin tikintisi 
Azərbaycan dövlətinin iqtisadi gü-
cünü göstərən çoxsaylı amillərdən 
biridir. Gəminin inşası təqribən 400 
milyon dollara başa gəlmişdir. 

“Xankəndi”nin tikintisi və is-
tismarı insanların məşğulluq prob-
leminin həllinə də dəstək vermişdir. 
Gəminin tikintisində ümumilikdə 
iki mindən çox işçi çalışıb. Onların 
da 75 faizi Azərbaycan vətəndaşıdır. 
Gəmidə çalışacaq heyət üzvlərinin 
əksəriyyəti də yerli mütəxəssislərdir. 
Tikinti zamanı keçirilən treninqlər 
və aparılan hazırlıq işləri bu gün 
gəminin həm kapitanının, həm də 
heyət üzvlərinin əksəriyyətinin yerli 
kadrlar olmasına imkan vermişdir.

“Xankəndi” gəmisi “Şahdəniz” 
yatağının işlənilməsində mühüm 
rol oynayır, nəticə etibarilə “Cənub 
qaz dəhlizi”nin reallaşmasına böyük 
dəstək göstərir. 

Bakı Gəmiqayırma Zavodunun 
tikilməsində əsas məqsəd Azərbay-
canda məhz istənilən növ gəmilərin 
inşa edilməsi olmuşdur. Təsadüfi 
deyil ki, “Azərbaycan Respublikası 
regionlarının 2014-2018-ci illərdə 
sosial-iqtisadi inkişafı Dövlət Proq-
ramı”nın icrasının dördüncü ilinin 
yekunlarına həsr olunmuş konf-
ransda ölkəmizdə ən müxtəlif növ 
gəmilərin istehsal edilə biləcəyi bir 
daha qeyd edilmiş və vurğulanmış-
dır ki, hazırda Bakı Gəmiqayırma 
Zavodu böyük, önəmli sifarişlər ye-
rinə yetirir.

Flora SADIQLI,
“Azərbaycan”

“Azərbaycan Xəzər Dəniz Gəmi-
çiliyi” QSC-nin rəhbər şəxsləri üçün 
“Təhlükəsizlik Günü” keçirilib.

Toplantıda   ötən il dünya  gəmiçi-
liyində qeydə alınan hadisələrə nəzər 
salınıb, onların başvermə səbəblərindən 
danışılıb, dənizçilikdə tətbiq olunan 
yeniliklər barədə iştirakçılara məlumat 
verilib.

Tədbirdə ötən ilin IV rübündə Azər-
baycan Xəzər Dəniz Gəmiçiliyində 
qeydə alınmış hadisələrin təsviri veri-
lib.  2017-ci ilin noyabrında Gəmiçilik-
də “Amerika Gəmiçilik Bürosu” (ABS) 
tərəfindən keçirilmiş xarici auditin nə-
ticələri, son 3 ayda “Təhlükəsizliyin 
Keyfiyyətli İdarəedilməsi Sistemi”ndə 
(TKİS) edilmiş dəyişikliklər, donanma-
lar və idarələrdə 2017-ci ilin IV rübü 
üzrə KSƏTƏMM statistikası, idarələr 
üzrə təkrarlanan nöqsanlarla bağlı mə-
ruzələr dinlənilib, fikir mübadiləsi apa-
rılıb.

Tədbirdə baş verə biləcək hadisələ-
rin qarşısını almaq üçün hazırlanan ma-
arifləndirici materiallar (videoçarxlar, 
bülletenlər) nümayiş edilib, 2017-ci 
ildə görülən işlər və 2018-ci ildəki hə-

dəflərimiz kimi mövzular diqqət mərkə-
zində olub.

Keyfiyyət, sağlamlıq, əməyin təh-
lükəsizliyi və ətraf mühitin mühafizəsi 
departamentinin (KSƏTƏMM) rəisi 
Ələkbər Əzizli geniş məruzə ilə çıxış 
edib. O, Gəmiçilikdə təhlükəsizlik 
məsələlərinin hər zaman xüsusi diqqət-
də saxlanıldığını deyib. Bildirib ki, 
Gəmiçilikdə təhlükəsizliklə bağlı sərt 
tələblər mövcuddur və bu tələblərə hər 

bir əməkdaş əməl etməlidir.
Toplantıda “Azərbaycan Xəzər Də-

niz Gəmiçiliyi” QSC-də təhlükəsizliklə 
bağlı keçirilən təlimlər və onların əhə-
miyyəti haqqında da ətraflı məlumat 
verilib. Bildirilib ki, maarifləndirmə 
hesabına hadisələrin sayında azalma 
qeydə alınıb. Müsbət nəticənin əldə 
olunmasında hadisələrin araşdırılması 
və təhlilinin mühüm rol oynadığı xüsusi 
diqqətə çatdırılıb.

GəmiÇilikdə təhlükəsizliklə bağlı 
keÇirilən tədbirlər nəticəsiz qalmır 

hindistan şimal-cənub beynəlxalq 
nəqliyyat dəhlizi ilə yük daşınmasını artıracaq

azərbaycan bütün növ Gəmilər istehsal etməyə qadirdir 
artıq bakı Gəmiqayırma zavodu önəmli, böyük sifarişlər icra edir



Dənizçi olmaq ürək və cəsarət 
istəyir. Bunlar varsa, kişi və ya qadın, 
fərq etmir. Hər kəs bu peşəyə yiyələnə 
bilər. Elə müsahibim Azərbaycan Dövlət 
Dəniz Akademiyasının tələbəsi Cəmilə 
Məmmədova kimi…

Cəmilə Məmmədova 1997-cü il fev-
ralın 20-də Bakıda anadan olub. Qohum-
ları arasında dənizçi olduğundan, bu sahə 
ona yad deyil.

- ixtisas seçimi zamanı bir xanımın 
dənizçiliyə üstünlük verməsi təsadüfü 
ola bilməzdi. burda mütləq ciddi təsir 
olub…

- Yəqin, “necə oldu ki, dənizçi olmaq 
qərarına gəldiniz” sualını vermək istəyir-
siniz (gülür). Bəli, tamamilə düz deyirsi-
niz. Bu peşəni təsadüfən seçməmişəm. 18 
yaşıma qədər mən artıq dənizçiliyin nə ol-
duğunu bilirdim. Onun asan və çətin tərəf-
lərini dərk edirdim. Çünki, dayılarımdan 
ikisi dənizçi idi. Onların xatirələri, dəniz-
çiliklə bağlı təəssüratları ilə böyümüşəm. 
Ona görə də məndə bu peşəyə həvəsi on-
lar yaradıb desəm, yanılmaram.

- artıq təhsilinizi başa vurursunuz. 
dörd ilin sonunda gəldiyiniz qənət nə-
dən ibarətdir?

- Əsas odur ki, qətiyyən peşman de-
yiləm. Düzdür, birinci kursda müəyyən 
tərəddüdlərim var idi. İndi tam əksinə, dü-
şünürəm ki, nə yaxşı Azərbaycan Dövlət 
Dəniz Akademiyasını seçmişəm! Başqa 
yerdə oxusaydım, bu qədər fərqlənməz-
dim. Düzünü desəm, özümü xüsusi hiss 
edirəm. Təsəvvür edin, bu ilin məzunla-
rı arasında yeganə xanımam. Hər zaman 
müəllimlərimdən və qrup yoldaşlarımdan 
diqqət və hörmət görmüşəm.

- bəs, məktəbdən kənarda sizə mü-
nasibət necədir?

- Məni əvvəldən ən çox dəstəkləyən 
atam oldu. Bu dəstək hələ də davam edir 
(gülür). Əvvəllər çox adam deyirdi ki, bu 
nə ixtisasdır, iş tapa bilməyəcəksən, sən 
hara, dənizçilik hara və s. Amma indi hə-
min adamlar təhsildə qazandığım uğurları 
görüb əksini söyləyirlər.

- bu sahədə xanımlara çox az rast 
gəlinir. sizcə, nə ilə bağlıdır?

- Bəli, mən Akademiyaya 2014-cü 
ildə qəbul olan yeganə xanım tələbəy-
dim. Ümumilikdə ADDA-da hazırda altı 
qız təhsil alır. Sualınıza gəlincə, səbəb-
lər müxtəlif ola bilər. Hər halda belə bir 
ənənə olmayıb. Amma düşünürəm ki, get-
dikcə, dənizçi xanımların sayının artdığı-
nı görəcəyik.

- ətrafınızda sizdən həvəslənib, də-
nizçi olmaq istəyənlər varmı?

- Bəli, məndən tez-tez soruşurlar. Ba-
cardığım qədər dənizçilik peşəsini təbliğ 
edirəm. Üstəlik, indi Azərbaycan Dövlət 

Dəniz Akademiyası ən yaxşı ali təhsil 
müəssisələrindəndir. Burda oxumaq üçün 
hər cür şərait yaradılıb. ADDA tələbələri 
pulsuz yemək, yataqxana, dərs vəsaitləri 
ilə təmin edir.  Savadlı müəllimlərimiz 
var, müasir dərs metodlarından istifadə 
olunur. Təcrübə üçün geniş imkanlar ya-
radılır. Bizim Akademiyanın diplom və 
sertifikatları beynəlxalq səviyyədə tanınır. 
Ən əsası, hər zaman tələbələrin yanında 
olan, qeydimizə qalan Çingiz Əliyev kimi 
rektorumuz var. Bir sözlə, ADDA-nı seç-
məyə dəyər.

- ixtisasınız barədə nə deyə bilərsi-
niz?

- “Gəmi sürücülüyü” fakültəsinin 
“Nəqliyyatda daşınmaların və idarəet-
mənin təşkili mühəndisliyi” ixtisası üzrə 
təhsil alıram. Bilirəm ki, ümumdünya yük 
dövriyyəsinin 80%-i dəniz nəqliyyatı ilə 
daşınır. Yəni, gəmiçilik şirkətlərinin əsas 
gəliri daşımalardandır. Bunu nəzərə ala-

raq deyə bilərəm ki, ixtisasım olduqca 
vacibdir.

- magistr təhsili almaq planınız 
var?

- Təhsilimi xaricdə davam etdirmək 
istəyirəm. Akademiyanın məzunu, hazır-
da Gəmiçiliyin təsis etdiyi Təqaüd Proq-
ramı hesabına İsveçdə magistr təhsili alan 
Nərminə Cabbarova ilə tez-tez ünsiyyət-
də oluram. Mənə lazımi məsləhətlər ve-
rir. Ümid edirəm ki, arzuma çatacağam. 
Bunun üçün çox çalışıram. Hətta qırmızı 
diploma namizədəm.

- bəs, karyeranızla bağlı nə düşü-
nürsünüz? xaricdə işləmək istəyərdi-
nizmi?

- Əvvəlcə mükəmməl təhsil almaq, 
sonra isə ölkəmizə savadlı mütəxəssis 
kimi töhfə vermək istəyirəm. Hələ ki, dü-
şündüyüm budur.

- son olaraq əlavəniz varsa, buyu-
run…

- “Azərbaycan Xəzər Dəniz Gəmiçili-
yi” QSC-nin sədri Rauf Vəliyevə təşəkkür 
etmək istəyirəm. ADDA-nı və tələbələrin 
qayğılarını hər zaman diqqətdə saxlayır. 
Xaricdə təhsil üçün təsis olunan Təqaüd 
Proqramı, Akademiyanın əlaçı tələbələ-
rinə işlə təmin olunmaq üçün verilən 
“Zəmanət Məktubu” bu qayğının bariz 
nümunəsidir. Bizə böyük etimad göstəri-
lir. Bizim də borcumuz  bu inamı doğrult-
maqdır. Bütün tələbə dostlarıma, dəniz-
çilərə uğurlar arzulayıram.

Onun uşaqlığı dənizin sahilində, 
belə demək mümkünsə, gəmilərin bir 
addımlığında keçib.  Elə dənizçiliyə 
marağı da buradan yaranıb.

Söhbət “Azərbaycan Xəzər 
Dəniz Gəmiçiliyi” QSC-nin Zığ 
Gəmi Təmiri və Tikintisi Zavodu-
nun Elektrik quraşdırma bölməsi-
nin usta köməkçisi Elçin Abbasov-
dan gedir.

Bibiheybətdə dəniz kənarında 
doğulub, boya-başa çatdığı üçün 
Elçinin oyuncaqları köhnə gəmilər, 
oyun yoldaşları isə dənizçilər olub. 
Özünü dərk edəndə isə dənizçi 
olmaq fikrinə düşüb. Məktəbi bi-
tirdikdən sonra imtahan versə də,  
arzuladığı ixtisasa qəbul olmayıb. 
Bundan sonra hərbi xidmətə gedib.  
Xidməti başa vuraraq,  yenidən 
hazırlaşıb və Azərbaycan Dövlət 
Dəniz Akademiyasının “Proses-
lərin avtomatlaşdırılması mühəndisliyi” 
ixtisasına qəbul olub.

Elçin deyir ki, gəmi təmirinin özəl-
likləri barədə Akademiyaya daxil olma-
mışdan əvvəl müəyyən təəssüratı olub.

– Bibiheybətdə zavodda işləyən də-
nizçilərlə dost idim, - deyir. - Hamısı 
məni çox istəyirdi. Onların geyimləri, 
zəhmətkeşliyi diqqətimi çəkirdi. Tez-tez 
ünsiyyətdə olduğum işçilərdən gəmini 
necə təmir etdiklərini soruşurdum. Çox 
maraqlı gəlirdi. Ona görə də Akademiya-
da oxuyanda keçdiyim dərslər mənə yad 
deyildi.

Müsahibim təhsilə həddən artıq önəm 
verir. Hazırda Azərbaycan Dövlət Neft 
və Sənaye Universitetində magistr kimi 
oxuyur. Gələcəkdə isə pedaqoji fəaliyyət-
lə məşğul olmağı düşünür. Elçin deyir:

– Hər gün oxuyuram, öyrənirəm. Bu, 
işdə uğur qazanmaq, fərqlənmək üçün 
vacib məsələdir. Təcrübəmi artırmağa 
çalışıram, harda yeni bir şey gördümsə 
maraqlanıram. Qismət olsa, gələcəkdə 
Azərbaycan Dövlət Dəniz Akademiya-
sında işləmək istəyirəm. Çünki, bilikləri-
mi paylaşmağı sevirəm.

işi ürəyincədir
İki ilə yaxındır eyni işi görür. Usta 

köməkçisi kimi işləmək ona böyük zövq 
verir. 

– Ümumiyyətlə, ixtisasım olduq-
ca maraqlı və lazımlıdır. İnkişaf etmiş 
ölkələrdə avtomatlaşdırma sahəsinə xü-
susi diqqət yetirilir. Avtomatlaşdırma mü-

həndisliyi standart mühəndislik sahələri-
nin və informasiya texnologiyalarının 
idarə edilməsinin birləşməsidir. Bu sahə 
dənizçilikdə böyük əhəmiyyətə malikdir. 
Məsələn, gəmi təmirə gələndə ilk növ-
bədə onun avtomatlaşdırılmış qurğu və 
sistemlərinə baxırıq. Onlarsız gəminin 
hərəkəti mümkün deyil.

- Gəmi təmirinin özəllikləri, çə-
tinliyi və məsuliyyəti barədə nə deyə 
bilərsiniz?

- Ümumiyyətlə, gəmi mürəkkəb 
konstruksiyaya malikdir. Və hər bir gəmi 
təmir zamanı fərdi yanaşma tələb edir.  
Çətindir, məsuliyyətlidir  və s… Düzü-
nü desəm, məni heç vaxt bunlar narahat 
etməyib. Məni düşündürən əsas məqam 
nəticədir. Yəni, gəmi özünü dənizdə doğ-
ruldanda bütün yorğunluq, çətinlik unu-
dulur. 

- bu iş həm də komanda işidir. 
məsələn, maşını bir nəfər təmir edə 
bilər, amma gəmi təmiri tək adamla 
mümkün deyil. bu qədər kollektivlə iş-
ləmək çətin deyil ki?

- Hərənin öz sahəsi var. Kimsə başqa-
sının işinə mane ola bilməz. Üstəlik, ha-
zırda “Zığ” Gəmi Təmiri və Tikintisi 
Zavodunda işləmək üçün hər cür  şərait 
yaradılıb. Kollektivimiz mehribandır. 
Xüsusilə, yaşlı dənizçiləri vurğulamaq 
istəyərdim. Onların sayəsində çox şey 
öyrənirik. Hər zaman gənclərə dəstək 
olurlar, təcrübələrini paylaşırlar. Bu da 
bizi işləməyə həvəsləndirir.

Ümumiyyətlə, Elçin özünü şanslı he-

sab edir. Peşəkar komanda ilə 
işləmək gənc olaraq onu sevin-
dirir. O, deyir:

-Bilirsiniz ki, Azərbay-
can Xəzər Dəniz Gəmiçiliyinə 
məxsus təmir zavodları təkcə 
yerli gəmilərə xidmət göstər-
mir. Bəzən xarici gəmiləri də 
təmir edirik. Bir dəfə təmirə 
Rusiyaya məxsus gəmi gəlmiş-
di. Onlar bizə tamamilə fərqli 
sxem vermişdilər. Hiss olunur-
du ki, peşəkarlığımıza bir qədər 
şübhə edirlər. Elə bilirdilər ki, 
öhdəsindən gələ bilməyəcəyik. 
Amma nəticə tam əksinə oldu. 
Onların istəklərinə tam uyğun 
təmir həyata keçirdik. Çox 

təəccüblənmişdilər. Sözün əsl mənasın-
da gözlərinə inanmırdılar. Bu təmirdən 
sonra onlarla əməkdaşlığımız genişlən-
di. Bizdən gəminin başqa hissələrini də 
təmir etməyi istədilər. Demək istəyirəm 
ki, komandamız çox güclü və peşəkardır. 
İstənilən işin öhdəsindən gələ bilərik.

uğur insanın öz əlindədir
Elçin Abbasov üçün mümkünsüz heç 

nə yoxdur. Elə uğurunun sirrini də bunda 
görür:

- Bəzi adamlar işə həvəssiz yanaşır. 
Kiçik bir problem olanda ümumiyyət-
lə həvəsdən düşürlər. Mən isə çətinliklə 
qarşılaşanda onun üzərinə gedirəm. Bu, 
işdə də belədir. Nəsə alınmayanda geri 
çəkilmirəm. Bilmədiyim bir şey olanda 
təcrübəli dənizçilərə müraciət edirəm. 
Soruşmaqda qəbahət yoxdur. Əksinə, bu, 
insana yeni biliklər qazandırır.

- sonda həmkarlarına, azərbay-
can dövlət dəniz akademiyasının tələ-
bələrinə nə demək istərdiniz?

- Akademiyanın tələbələrinə töv-
siyəm odur ki, yaxşı oxusunlar, getdik-
ləri təcrübə yerlərində maksimum öy-
rənməyə çalışsınlar. Qətiyyən həvəsdən 
düşməsinlər. Mən də orda oxuyanda la-
zımsız fikirlərlə özümü yorurdum. Hər 
kəs deyirdi ki, bu qədər tələbə harda 
işləyəcək? İşləməyə başlayandan sonra 
əmin oldum ki, yaxşı mütəxəssisə hər 
yerdə ehtiyac var.

Rövşən Abdurəhmanov

Azərbaycan Respublika-
sının Prezidenti İlham Əliye-
vin Yeni Azərbaycan Partiya-
sının VI qurultayında çıxışı 
Ermənistanda ciddi narahat-
lığa səbəb olub. Azərbaycan 
dövlətinin başçısının dediyi 
“Bizim tarixi torpaqlarımız 
İrəvan xanlığıdır, Zəngəzur, 
Göyçə mahallarıdır... İrəvan 
bizim tarixi torpağımızdır və 
biz azərbaycanlılar bu ta-
rixi torpaqlara qayıtmalıyıq. 
Bu, bizim siyasi və strateji 
hədəfimizdir” sözləri işğalçı 
ölkənin mediasında fəal şərh 
edilir.

Ermənistanın bir sıra KİV-lə-
ri ölkənin hakimiyyət orqanlarını 
emosional və qeyri-adekvat şəkil-
də münasibət bildirməkdən çəkin-
məyə, Azərbaycan Prezidentinin 
çıxışını ayıq-sayıq şəkildə təhlil 
etməyə çağırıblar.

ermənistan rəhbərliyinin 
siyasətinin fiaskosu

Ermənistanın 1in.am informa-
siya portalı yazır: “Bizim hakimiy-
yət bir məsələni təkidlə inkar edir 
ki, Əliyevin özünə güvənməsinin 
mənbəyi, yumşaq desək, bizim 
dövlətimizin biabırçı vəziyyətdə 
olması, dağıdıcı mühacirətdir... 
Əgər biz belə davam etsək, İlham 
Əliyev nəinki İrəvanı qaytaracaq, 
hətta hər birimizin evinə daxil ola-
caq. Əliyevin çıxışının həyəcan 
doğuran tonu bizim hakimiyyə-
tin nümayəndələrinin qulağına nə 
qədər xoş gəlməsə də, praqmatik 
siyasi əsasa malikdir. Bu, boşalan 
Ermənistan dövlətinin institusional 
və perspektiv iflasa uğramasıdır. 
Ermənistanın hakimiyyət orqanla-
rının nümayəndələri bir aşkar faktı 
– özlərinin siyasətinin açıq-aydın 
fiaskosunu gizlətmək məqsədilə 
dünəndən başlayaraq qılınclarını 
yellədirlər”.

Portalda daha sonra qeyd edilir 
ki, Ermənistan dövlətinin davamlı 
tənəzzülü milli gündəliyin və ide-
alların olmamasına dəlalət edir. 
1in.am portalı vurğulayır: “Bizim 
vəzifəmiz Azərbaycan Prezidenti-
nin kölgəsini qılınclamaq deyil, in-
kişaf strategiyası və gələcək barədə 
təsəvvür formalaşdırmaqdır”.

ən pis demoqrafik 
göstəricilər

Azərbaycan Prezidentinin 
çıxışı Ermənistan mediasını dərin 

iqtisadi böhran və hər hansı pers-
pektivlərin olmaması nəticəsində 
ölkədə yaranmış kədərli demoqra-
fik vəziyyətə yenidən nəzər salma-
ğa məcbur edib. Elə həmin xəbər 
portalı Ermənistan Milli Statistika 
Xidmətinin 2017-ci il üçün məlu-
matlarını göstərir. Bu məlumata 
görə, ötən il ərzində ölkə əhalisinin 
sayı 13,2 min nəfər azalıb. Demoq-
raf Artak Markosyan bu məlumat-
ları şərh edərək deyib: “Əgər belə 
davam etsə, tədricən 90-cı illərdəki 
indekslərə malik olacağıq”.

Həmin demoqrafın müşahi-
dələrinə görə, 2017-ci ildə Ermə-
nistanda əhalinin təbii artım göstə-
ricisi 1991-ci ildən sonra ikinci 
ən pis göstəricidir. O vurğulayıb 
ki, Serj Sarkisyanın 2040-cı ildə 
Ermənistan əhalisinin sayının 4 
milyon olacağı barədə bəyanatları 
“fantastika sahəsindən” olan “qey-
ri-ciddi” bəyanatlardır. KİV-lər 
A.Markosyanın bu sözlərini sitat 
gətirir: “Ona görə ki, Ermənistanın 
daxili həyatında heç bir irəliləyiş 
yoxdur, xaricdə yaşayan həm-
vətənlərimizi vətənə qayıtmağa 
məcbur edə biləcək islahatlar apa-
rılmır. Bütün əlamətlər onu göstə-
rir ki, tənəzzül davam edə bilər, 
bunun əksini iddia etmək üçün isə 
heç bir əsas yoxdur”.

təcrid olunma kabusu
Azərbaycan Prezidenti bəyan 

edib ki, Ermənistan öz işğalçı si-
yasətini davam etdirdikcə, bu ölkə 
bütün regional layihələrdən kənar-
da qalacaq. Bu bəyanat Ermənis-
tanda əsl vahimə doğurub. Birinci 
erməni portalında dərc edilmiş “Er-
mənistanın təcrid olunması kabu-
su: Azərbaycan-İran dəmir yolu işə 
salınıb” sərlövhəli analitik məqalə-

nin adı buna sübutdur. Həmin 
məqalədə deyilir: “Fevralın 8-də 
Rusiyadan oduncaq və XDF (xırda 
dispersiyalı fraksiya - AZƏRTAC) 
yüklənmiş altı vaqondan ibarət bi-
rinci sınaq qatarı Azərbaycan və 
İran dəmir yollarını birləşdirən və 
inteqrasiya edən Astara (Azərbay-
can) – Astara (İran) dəmir yolu ilə 
Rusiyadan İrana çatıb. Cari ilin 
mart ayında dəmir yolunun tam 
istifadəyə verilməsi gözlənilir. As-
tara (Azərbaycan) – Astara (İran) 
dəmir yolu cari ilin mart ayında 
rəsmən açılacaq. Açılış mərasimin-
də İranın və Azərbaycanın rəsmi 
şəxsləri iştirak edəcəklər... Beləlik-
lə, regionda Azərbaycanın, İranın 
və Rusiyanın iştirakı ilə yeni pers-

pektivli əməkdaşlıq platforması 
yaranır. Üç ölkənin prezidentləri-
nin vaxtaşırı keçirilən sammitləri 
bu prosesi daha da sürətləndirir. 
Azərbaycanın mərkəzi rol oynadı-
ğı bu layihə Ermənistanın siyasi və 
iqtisadi cəhətdən təcrid olunmasını 
daha çox vurğulayır”.

təhqiramiz yarımdövlət 
statusu

Məqalədə vurğulanır ki, bu cür 
qlobal proqramlar Ermənistanın 
İran üçün əhəmiyyətini tədricən 
heçə endirir. İran Avropa və Rusiya 
bazarlarına çıxışın təmin edilməsi 
üçün faktiki olaraq məhz Azərbay-
can ərazisində alternativ variantlar 
tapır. Məqalədə deyilir: “Ermənis-
tanın alçaldıcı statusu – Rusiya-
nın altdövləti adı dönməz şəkildə 
təsbit olunur. Bunun nəticəsində 
ölkəmiz özünün subyektliyini itirir 
və demək olar ki, bütün regional 
inteqrasiya layihələrində iştirak et-
məkdən kənarlaşır”.

Müəllifin fikrincə, Ermənis-
tan üçün yaranmış pat vəziyyəti, 
onun düyünə düşməsi Ermənis-
tanın Qarabağ siyasətinin əsassız 
olmasını üzə çıxarır. Müəllif ya-
zır: “Status-kvonun saxlanmasına 
əsaslanan siyasət əslində səmərəli 
deyil, çünki status-kvo təkcə hərbi 
müstəvidə formalaşmış tarazlıq de-
yil, həm də Ermənistanın və Azər-
baycanın iqtisadi inkişaf göstəri-
cilərinin müqayisəsi deməkdir”.

Məqalədə vurğulanır ki, Ermə-
nistanın hakimiyyət orqanlarının 
siyasətinin səmərəlilik göstəricisi 
danışıqlar prosesinin ləngidilmə-
si deyil, bu münaqişənin rasional 
kompromislər əsasında tezliklə ni-
zamlanması olmalıdır”.

“Gəmi təmiri ilə bağlı istənilən 
Çətin işin öhdəsindən Gələ bilirik”

ermənistan kiv-ləri: “əGər biz belə davam et-
sək, ilham əliyev nəinki irəvanı qaytaracaq, 

hətta hər birimizin evinə daxil olacaq”

“ümid edirəm ki, Gələcəkdə 
dənizÇi xanımların sayı artacaq”

1973-cü ilin sentyabrında Ağ-
daş rayonunda Məhəmməd Fizuli 
adına Mədəniyyət evində fəaliyyət 
göstərən xalq teatrında respubli-
kanın əməkdar artisti, rejissor İb-
rahim Qaradağlı Fikrət Hacıyevin 
“Dayı” pyesində mənə-onuncu 
sinif şagirdinə həmkarlar ittifaqı 
komitəsinin sədri rolunu həvalə 
edəndə, ağlıma da gələ bilməzdi ki, 
bununla həm də mənim həyatımı 
həmkarlar ittifaqı işinə “bağlayır”. 

Ömrümün otuz ildən çoxunu bu işə 
həsr etmişəm.

Dövlət başçımızın 2 fevral 
2018-ci il tarixli Sərəncamı ilə 
Azərbaycanda həmkarlar hərəkatı-
nın inkişafındakı xidmətlərinə görə 
“Tərəqqi” medalı ilə təltif edilənlər 
arasında öz adımı görmək isə mənə 
hədsiz sevinc bəxş etdi.

Əməyimi yüksək qiymətlən-
dirdiyinə görə ölkə başçısı cənab 
İlham Əliyevə, məni yüksək mü-

kafata təqdim edənlərə dərin min-
nətdarlığımı bildirirəm.

Doğrudan da, əməyinin yüksək 
qiymətləndirilməsi hər kəsə sonsuz 
sevinc bəxş edir, onda  xoş duyğu-
lar yaradır. Mən də bu günlərdə 
belə gözəl duyğular yaşayıram və 
belə sevinci öz işinə ürəkdən bağ-
lanan hər kəsə arzulayıram.

Abdulla  Atakişiyev,
Dəniz  Nəqliyyatı  Donanması 

Həmkarlar  İttifaqı  Komitəsinin  sədri

minnətdarlıq



22 fevral 2018-ci il   № 13-16 (9199) 5www.seanews.az

Azərbaycan Respublikasının insan 
hüquqları üzrə müvəkkili (Ombuds-
man) Xocalı soyqırımının 26-cı ildönü-
mü ilə əlaqədar bəyanat yayıb. 

Bəyanatda deyilir ki, 1992-ci il fev-
ralın 25-dən 26-na keçən gecə Azərbay-
canın Xocalı şəhərində erməni silahlı 
birləşmələrinin keçmiş sovet ordusunun 
Xankəndindəki 366-cı motoatıcı alayı ilə 
birgə törətdiyi cinayət beynəlxalq hüquq 
baxımından məhz soyqırımı kimi qiymət-
ləndirilməlidir. Bu alayın çoxsaylı ağır 
texnikası qəfildən şəhərə yeridilib, ci-
nayətkarlar şəhəri tərk etmək məcburiy-
yətində qalan dinc azərbaycanlıları aman-
sızcasına qətlə yetirib, yaşayış evləri və 
sosial infrastruktur tamamilə dağıdılıb və 
yandırılıb.

Xocalı soyqırımı zamanı 613 nəfər 
soydaşımızın, o cümlədən 106 qadın, 63 
uşaq, 70 qocanın həyatına son qoyulub, 
yüzlərlə dinc sakin ağır yaralanıb, 1275 
nəfər girov götürülüb. Həmin kütləvi qır-
ğın həyata keçirilərkən 8 ailə bütünlüklə 
məhv edilib, 25 uşaq hər iki valideynini, 
130 uşaq isə valideynlərinin birini iti-
rib, əsir və girov götürülənlərə amansız 
işgəncələr verilib. Bu zaman insanların 
əsas hüquqları, ən başlıcası, yaşamaq 
hüququ kütləvi şəkildə pozulub.

Bu faciə erməni millətçilərinin və on-
ların havadarlarının Azərbaycan xalqına 
qarşı uzun müddət məqsədyönlü şəkil-
də davam etdirilən etnik təmizləmə və 
soyqırımı siyasətini bir daha təsdiq edib, 
məqsədi soydaşlarımızı öz tarixi torpaq-
larından qovmaq və əzəli Azərbaycan 
ərazilərində “böyük Ermənistan” dövləti 
yaratmaq olub. Bu hadisələr sırasında 100 
illiyini qeyd etdiyimiz, 31 mart 1918-ci il 
tarixdə azərbaycanlılara qarşı törədilən, 
dünya tarixində özünün ağır nəticələri ilə 
seçilən soyqırımı da xüsusi yer tutur.

Xocalı soyqırımını törətməklə hərbi 
təcavüzün miqyasını daha da genişlən-
dirən və ölkəmizin ayrılmaz tərkib his-
səsi olan Dağlıq Qarabağı və ətraf yeddi 
rayonu işğal edən Ermənistanın apardığı 
etnik təmizləmə siyasəti nəticəsində tor-

paqlarımızın 20 faizi işğala məruz qalıb, 
20 min soydaşımızın həyatına son qoyu-
lub, bir milyondan çox soydaşımız qaçqın 
və məcburi köçkün vəziyyətinə düşüb, 
onların hüquqları kütləvi şəkildə kobud-
casına pozulub. Bu işğal zamanı erməni 
millətçiləri və terrorçuları Xocalı şəhə-
rindən başqa, Azərbaycanın Kərkicahan, 
Malıbəyli, Quşçular, Qaradağlı, Ağdaban 
kəndlərində və digər yaşayış məntəqələ-
rində də kütləvi qırğınlar törədiblər.

Bəyanatda deyilir ki, Ümummilli li-
derimiz Heydər Əliyevin 1994-cü ildə 
Xocalı soyqırımı ilə bağlı xüsusi müra-
ciəti olub, həmin ilin fevralında Azərbay-
can Respublikasının Milli Məclisi Xocalı 
soyqırımına hüquqi-siyasi qiymət verib.

İşğal edilmiş Dağlıq Qarabağ və 
yeddi ətraf rayonun Azərbaycan Res-
publikasının ayrılmaz tərkib hissəsi ol-
duğunu beynəlxalq hüquq, o cümlədən 
BMT Təhlükəsizlik Şurasının 1993-cü il 
tarixli məlum 822, 853, 874 və 884 saylı 
qətnamələri, BMT Baş Məclisinin “Azər-
baycanın işğal olunmuş ərazilərində və-
ziyyət” adlı 2008-ci il 14 mart tarixli qət-
naməsi, AŞPA-nın 2005-ci il tarixli 1416 
saylı qətnaməsi və 1690 saylı tövsiyəsi, 
Avropa Parlamentinin Dağlıq Qarabağla 
bağlı 2013-cü il 23 oktyabr tarixli qət-
naməsi bir daha sübut edir. Lakin erməni 
tərəfi hər zaman olduğu kimi, qeyri-kons-
truktiv mövqe nümayiş etdirərək, atəşkəs 
rejimini mütəmadi olaraq pozur, regionda 
sülhün bərqərar olmasına maneçilik törə-
dir.

Ermənistanın mülki əhaliyə qarşı 
yönəlmiş soyqırımı siyasəti bu gün də 
davam etdirilir, dinc əhalinin, o cümlədən 
uşaqların qətlə yetirilməsi ilə nəticələnir.

Azərbaycan tərəfi 30 ilə yaxın davam 
edən bu təcavüzə son qoyulmasına, sül-
hün bərqərar edilməsinə mütəmadi olaraq 
səylər göstərir. Azərbaycan Respublika-
sının Prezidenti İlham Əliyev münaqişə-
nin beynəlxalq hüququn norma və prin-
siplərinə uyğun olaraq, ölkəmizin ərazi 
bütövlüyü çərçivəsində həll edilməsinin, 
zəbt olunmuş Azərbaycan torpaqlarından 

işğalçı qüvvələrin çıxarılmasının zəruri-
liyi ilə bağlı ədalətli mövqeyini dəfələrlə 
nüfuzlu beynəlxalq qurumların, o cümlə-
dən BMT Baş Məclisinin tribunalarından 
bəyan edib.

Hər il olduğu kimi, bu il də həmin 
soyqırımının dünya ictimaiyyətinin 
diqqətinə çatdırılması məqsədilə müvafiq 
Sərəncamla “Xocalı soyqırımının iyirmi 
altıncı ildönümünün keçirilməsinə dair 
tədbirlər planı” təsdiq edilib və icra olu-
nur.

Bəyanatda vurğulanır ki, Heydər Əli-
yev Fondunun vitse-prezidenti Leyla Əli-
yevanın təşəbbüsü ilə bir çox ölkələrdə 
və şəhərlərdə həyata keçirilən “Xocalıya 
ədalət!” beynəlxalq təbliğat kampaniyası 
Xocalı faciəsinin dünyaya soyqırımı aktı 
kimi tanınmasında mühüm rol oynayır.

İslam Əməkdaşlıq Təşkilatı Ermə-
nistanı təcavüzkar, Xocalı faciəsini isə 
soyqırımı kimi tanıyan ilk beynəlxalq 
təşkilatdır.

Artıq Meksika, Kolumbiya, Peru, Pa-
kistan, Bosniya və Herseqovina, Rumıni-
ya, Çexiya, Sudan, İordaniya, Honduras, 
Qvatemala, Panama, Sloveniya, Cibuti və 
Paraqvay parlamentləri Xocalı soyqırımı-
nı beynəlxalq hüquq normalarına əsasla-
naraq tanıyıblar.

ABŞ-ın 22 ştatı - Massaçusets, Texas, 
Nyu-Cersi, Meyn, Nyu-Meksika, Arkan-
zas, Corciya, Oklahoma, Tennesi, Pensil-
vaniya, Konnektikut, Florida, Missisipi, 
Vest Virciniya, İndiana, Yuta, Nebraska, 
Havay, Montana, Arizona, Aydaho və Ne-
vada ştatlarının qanunverici orqanlarında 
da müvafiq qətnamələr qəbul olunub.

Xocalıda erməni qəsbkarları tərə-
findən törədilən bu kütləvi insan qırğı-
nı genosid faktıdır və insanlığa qarşı ən 
ağır cinayətlərdəndir. Belə ki, BMT Baş 
Məclisinin 1946-cı il 11 dekabr tarixli 96 
(I) saylı qətnaməsində göstərilir ki, geno-
sid insan qruplarının yaşamaq hüququnu 
pozmaqla yanaşı, BMT-nin məqsəd və 
vəzifələrinə, ümumbəşəri dəyərlərə ta-
mamilə ziddir və dünya birliyi tərəfindən 
pislənir.

Genosid cinayətinin əlamətləri BMT 
Baş Məclisinin 1948-ci il 9 dekabr ta-
rixli 260 (III) saylı qətnaməsi ilə qəbul 
olunmuş “Genosid cinayətinin qarşısının 
alınması və cəzalandırılması haqqında” 
Konvensiyada müəyyən edilib. Xoca-
lı soyqırımı zamanı baş vermiş cinayət 
əməllərinin qabaqcadan düşünülmüş 
qaydada, milli əlamətinə görə insanların 
kütləvi şəkildə məhv edilməsi niyyəti ilə 
törədilməsi onun genosid aktı olduğunu 
sübut edir. Azərbaycana qarşı təcavüz 
zamanı bu Konvensiyada təsbit olun-
muş genosid cinayətini təşkil edən bütün 
əməllər tətbiq olunub. Lakin təəssüf ki, 
tarix boyu azərbaycanlılara qarşı törə-
dilən soyqırımı aktları, o cümlədən Xo-
calı soyqırımı beynəlxalq aləmdə hələ 
də öz hüquqi-siyasi qiymətini almayıb, 
bu beynəlxalq cinayəti təşkil edənlər və 
törədənlər məsuliyyətə cəlb edilməyib, 
onlara layiq olduqları cəzalar verilməyib 
və bu məqsədlə hər hansı bir tədbir gö-
rülməyib.

“Həmin faciə zamanı qətlə yetirilən-
lərin, şəhidlərimizin əziz xatirəsini dərin 
hüznlə yad edərək, yuxarıda qeyd olunan-
ları, habelə beynəlxalq hüququn norma 
və prinsiplərini rəhbər tutaraq, bildirirəm 
ki, bu hadisə xüsusi beynəlxalq komissi-
ya tərəfindən araşdırılmalı, səlahiyyətli 
beynəlxalq qurumlar tərəfindən genosid 
aktı kimi tanınmalı, cinayət törədənlərə 
qarşı cəza tədbirləri tətbiq edilməlidir. 
Hər bir dövləti, beynəlxalq təşkilatları bir 
daha bu soyqırımını ədalət naminə tanı-
mağa, onu törədənlərin cəzalandırılması 
üçün həmrəyliyə və səyləri artırmağa ça-
ğırıram.

26 il əvvəl törədilmiş Xocalı soyqı-
rımına beynəlxalq miqyasda hüquqi-si-
yasi qiymət verilməli, Ermənistan mü-
naqişə ilə bağlı qəbul olunmuş məlum 
beynəlxalq sənədlərin qərarlarına riayət 
etməli, Azərbaycanın ərazi bütövlüyü, 
qaçqın və məcburi köçkün soydaşları-
mızın pozulmuş hüquqları bərpa olun-
malı, azərbaycanlı əsir və girovlar azad 
edilməli, onlar öz doğma yurdlarına qa-
yıtmalı, habelə günahsız, dinc insanları 
qətlə yetirən cinayətkarlar tezliklə ədalət 
məhkəməsi qarşısında cavab verməli və 
cəzalandırılmalıdır”, - deyə ombudsman 
bəyanatda qeyd edir.

Görəsən çox oturub,
Çox duracaq bu dünya
Yalançının, rəzilin,
Riyakarın, xəbisin,
Tamahına əsirin,
Qulların dəhşətlisi - 
“Qulların ən pisi”nin
Söhbətiylə, sözüylə?
Yumub öz gözlərini,
Çox şeyə çox baxacaq
Erməninin gözüylə?
Hardan yaranıb görən
Yaxşı işə yarımaz,
Haqq, ədalət tanımaz,
Dünyanın ən yaramaz,
Ən vicdansız, ən qanmaz,
Ən məkrli, ən namərd,
Ən hiyləgər, ən xain,
Ən qaniçən, ən vəhşi
Millətinə bu sevgi?
Dünyada çox “oyun”un,
Faciənin, qırğının
Baisi, səbəbkarı
Gözü qandan doymayan
Ermənilər deyil ki?! 
Nə vaxt bitəcək görən
Erməni xəyalına-
Uydurma, yalanına
Bu məhəbbət, bu həvəs?
Nə vaxt bilmək istəyər,
Nə vaxt biləcək dünya
Əsl həqiqəti bəs?
Nə vaxt xəbər tutacaq
Sonsuz hikkələrindən,
Saysız kələklərindən?
Nə vaxt xəbər tutacaq
“Dənizdən dənizədək”
“Gizli” planlarından?
Nə vaxt xəbər tutacaq
Vəhşi əməllərindən?
Nə vaxt biləcək görən
Qanıma susamışın 
Türkün torpaqlarında
Baş kəsmək olub işi?!
Dünyanın dörd yanına
Yalan, iftira, böhtan,
Şər əkmək olub işi.
Nə qadını xanımdı,
Nə  kişisi bir kişi.
Nə vaxt biləcək, nə vaxt?  
Nə vaxt? Haçan? Nə zaman?

....................................
Belə qırğın, qətliam
Nə vaxtsa olubdu ki?
Bəşər yaranan gündən
Hətta ən zalım ordu
Belə qəddarlıq ilə
Dinc, günahsız insanı
Səbəbsiz qırıbdı ki?!
Əliyalın olanın
Əllərini dibindən 
Kəsib, qoparıbdı ki?
Gəlinlərin bətnində
Körpəyə qıyıbdı ki?
Südəmər uşaqların
Gözünü oyubdu ki?
Dərisin soyubdu ki?
Anaların döşünü
Dibindən qopararaq 
Ağlayan körpəsinin
Ağzına basıbdı ki?
Cəsədlərin üzünə, 
Qulağına, gözünə,
Sinəsinə, dizinə
Süngü ilə, biz ilə,
Güllə ilə, köz ilə,
İnsanlığa yaraşmaz
Bir iftixar, qürurla
Adını yazıbdı ki?
Bu dəhşətli səhnəyə
Baxdıqca, vəcdə gəlib 
Qol açıb, süzübdü ki? 
Sevinclə, qəhqəhəylə
Atılıb-düşübdü ki?!
..............................

O gecə ermənilər
Gəzdikləri fürsətdən
Kim deyir keçəsiydi?
O gecə Xocalının
Səhəri açılmayan 
Sonuncu gecəsiydi.
Düzlər cəsədlə doldu,
Gözlər dəhşətlə doldu.
Şaxtadan, soyuqdan çox
Üzlər əzabdan dondu...
Körpənin  özü orda,
Qolu  başqa yerdəydi,
Qıçı başqa yerdəydi...
Kəsilmiş başı orda,
Gözü başqa yerdəydi...
Ən vəhşi heyvan belə
Nə qədər ac olsa da
İnana bilmərəm ki,
Bu qədər qəddarlıqla
Parçalasın ovunu.
İtdən betər olana,
Qurddan betər olana
İnsan demək olarmı?
Mən necə insan deyim?!
Dünya nə deyir desin, 
Dığa desin, hay desin,
“Yazıq” desin, can desin,
Canını qurban desin...
Qəsdimə duranlara,
Körpədən böyüyədək
Heç kəsə rəhm etməyib,
Beləcə qıranlara
Mən niyə insan deyim?!

  ..........................                
O vaxtdan qurumayır
Gözümün yaşı mənim.
O vaxtdan da söz ilə
Ovundurmaq istəyir
Hər gələn naşı məni.
Ona-buna inanmaq
Mənə nə verdi axı?
İnandıqca, üstümə
Düşmən yeridi axı.
At oynatdığı yerlər
Mənim yerimdi axı.
Mənim torpağım-daşım,

Mənim yurdumdu axı.
Çoxmu gəzdirəcəyəm
Sinəmdəki bu dağı?
Özü öz xoşu ilə
Çıxıb gedəndi yağı?
Onda arxası böyük,
Onda arxayın idi.
Yer ona arxa idi,
Göy ona arxa idi -
Şaxta, çovğun, boran, qar,
Qış ona arxa idi.
Ayaqyalın qaçanın
Qar üstə qaldı izi,
İz ona arxa idi...
Onda arxasız idim,
İndi nə olub axı?!
Arxam Azərbaycanım!
Onda ordum yox idi,
Onda gücüm yox idi.
Onda əli yalındım,

Onda böyük qonşumu
“Böyük qardaş” sayırdım,
Onda bəlli, yanıldım,
Onda bəli, yanıldım,
Bir də onda ayıldım, 
Nə əlimdə  silah var,
Nə cibimdə bir qəpik.
Ayılanda gec idi,
Qarabağım yanırdı...
Onda belə alındı,
İndi nə olub axı?
Ordum- müzəffər ordu,
Bir günə təmizləyər
Yağılardan bu yurdu!
Bir də biz! – doqquz milyon,
Əmrinə müntəzirik
Ali Baş Komandanın!
Qisas vaxtı deyil ki?!
Qiyamətə nə qalsa
Mənim üçün dərd deyil.
Amma nə olur-olsun, 
Yerlə-yeksan edilən
Xocalının qisası
Qiyamətə qalmasın!
Eşidirsən, ay oğul?
Eşidirsən, ay iğid?

Eşidirsən, qardaşım?
Eşidirsən, yoldaşım?
Eşidirsən, adaşım?
Eşidirsən, yaddaşım?
Canı canımdan olan,
Eşidirsən sən məni?
Qanı qanımdan olan,
Eşidirsən sən məni?
Ağrımı öz ağrısı
Sayanlar eşitsinlər,
Kədərimi, dərdimi
Duyanlar eşitsinlər.
Ayıqlar eşitsinlər,
Sayıqlar eşitsinlər,
Erməni, torpağımdan
Özü çətin çıxası,
Ağlını öz başına
Bir də nə vaxt yığası?
Başına yığsa belə,
Çəkinir ağasından – 
Nə deyəcək ağası?
Əldə qalar yaxası...
 ..............................             
Onda belə alındı, 
Onda əli yalındım,
İndi nə olub axı?
Mən hazır, ordum hazır!
Düşmən də neçə ildir
Mənim torpaqlarımda
Özünə qəbir qazır...
Yaşım əllini keçib,
Xocalısız bir ömrün 
Nə baharı, nə yazı?
Bəlkə son şeirimdi bu,

Bəlkə, bəlkə son yazım,
Bəlkə gələn  bahar da
Son baharım - son yazım.
Uzun sözün qısası:
Canı canımdan olan,
Eşidirsiz siz məni?
Qanı qanımdan olan,
Eşidirsiz siz məni?
Xocalının qisası
Qiyamətə qalmasın!
Qalmasın  a..., qalmasın! 
 ......................................               
Dediyin hər kəlmənin,
Sözün üstündə durdun, 
Qısa vaxtda yenilməz,
Qüdrətli ordu qurdun,
Ali Baş Komandanım!
Xalqımın torpağına
Sevgisi də bir ordu,
İmanı da bir ordu,
Orduya etibarı,
İnamı da bir ordu.
Əmr ver, səsi gəlsin,
Xocalıdan, Laçından,
Şuşadan... ordumuzun.
Əmr ver, xilas edək
Yağıdan  yurdumuzu.
Dikəltsin sevincindən 
Belini hər dağımız,
Dalğalansın yurdumun 
Hər qarış torpağında
Üçrəngli bayrağımız!

rasif  imanoğlu

Azərbaycan Respublikası 
Prezidenti Administrasiyasının 
rəhbəri Ramiz Mehdiyevin 
sərəncamı ilə “Xocalı soyqırı-
mının iyirmi altıncı ildönümü-
nün keçirilməsinə dair tədbir-
lər planı” təsdiq edilib.

Tədbirlər planında Bakının 
Xətai rayonunda, Goranboy ra-
yon mərkəzində və Ağcakənd 
qəsəbəsində Xocalı soyqırımı 
qurbanlarının xatirəsinə ucaldıl-
mış abidələrin önünə əklil qo-
yulması mərasimlərinin keçiril-
məsi, ictimaiyyət nümayəndələri 
tərəfindən Şəhidlər xiyabanının 
ziyarət edilməsi, Azərbaycanın 
xarici ölkələrdəki səfirliklərində, 
nümayəndəliklərində, konsulluq-
larında və diaspor təşkilatların-
da soyqırımı ilə bağlı tədbirlərin 
(mətbuat konfranslarının, anım 
mərasimlərinin və s.) təşkili, xari-
ci və yerli kütləvi informasiya va-
sitələri, o cümlədən teleradio ka-

nallarında qanlı qırğını 
əks etdirən materialların 
yayılması və internet 
şəbəkəsində mütəma-
di olaraq yenilənməsi 
nəzərdə tutulub.

Bundan başqa, 
ölkəmizdə fəaliyyət 
göstərən dini konfessi-
ya və qurumlar tərəfin-
dən Xocalı soyqırımı 
qurbanlarının xatirəsinə 
həsr olunan anım məra-
simləri təşkil ediləcək, 
idarə və təşkilatlarda, 
təhsil və mədəniyyət 
müəssisələrində xa-
tirə gecələri, foto-rəsm 
sərgiləri, şahidlərlə 
görüşlər keçiriləcək, 
Azərbaycanın ərazi bü-
tövlüyü uğrunda mü-
barizəyə həsr olunan 

sənədli və bədii filmlər göstərilə-
cək.

Xocalılıların müvəqqəti məs-
kunlaşdıqları şəhər və rayonlarda 
(Bakı, Sumqayıt, Gəncə, Min-
gəçevir, Şəki, Goranboy, Bərdə, 
Sabirabad, Göyçay, Zaqatala, 
Oğuz, Balakən) dövlət qurumları 
rəhbərlərinin, Milli Məclisin de-
putatlarının və ziyalıların şəhid 
ailələri ilə görüşləri təşkil oluna-
caq.

Fevralın 26-da təhsil müəs-
sisələrində ilk dərslər Xocalı 
soyqırımına həsr olunacaq, hə-
min gün saat 17.00-da bütün 
ölkə ərazisində Xocalı soyqırımı 
qurbanlarının xatirəsi bir dəqiqə-
lik sükutla yad ediləcək, Xocalı 
soyqırımı günü ilə əlaqədar res-
publikanın şəhər və rayonlarında, 
kənd və qəsəbələrində Azərbay-
canın dövlət bayraqları endirilə-
cək.

XOcAlI SOYqIrIMInIn 26-cI 
ildönümünün keÇirilməsinə dair 

tədbirlər planı təsdiq edilib

xocalının qisası qiyamətə  qalmasın!
( İ x t i s a r l a )

XOCALI  SOYQIRIMINDAN  26  İL  KEÇİR
26 fevral 1992-ci ildə Xocalı şəhərində dünyada misli görünməyən dəhşətli bir vəh-

şiliyin şahidi olduq. Erməni hərbi quldurları aylarla tam mühasirədə saxlanan Xocalı 
şəhərini yerlə-yeksan etdilər. Köməksiz mülki əhali azğın bir amansızlıqla qətlə yetirildi. 
Südəmər körpələrə, əlsiz-ayaqsız qocalara, qadınlara, uşaqlara belə aman verilmədi. 
Bütövlükdə Azərbaycan xalqına qarşı yönəldilmiş Xocalı soyqırımı öz ağlasığmaz qəd-
darlığı və qeyri-insani cəza üsulları ilə bəşər tarixində tayı-bərabəri olmayan bir vəhşi-
lik aktıdır. Bu soyqırımı eyni zamanda bütün bəşəriyyətə qarşı tarixi bir cinayətdir.

Heydər ƏLİYEV,
Ümummilli Lider

Xocalı faciəsi təsadüfi hadisə deyildi. Bu, iki yüz ildən artıq müddətdə davakar erməni millət-
çilərinin Azərbaycan xalqına qarşı yürütdüyü soyqırımı və etnik təmizləmə siyasətinin tərkib hissəsi 
idi. Bu siyasət erməni diasporunun və lobbisinin imkanlarından istifadə edilməklə bütün dövrlərdə 
hərbi, iqtisadi, ideoloji və mədəni vasitələrlə aparılmışdır. Keçən əsrin səksəninci illərinin sonların-
da isə Ermənistanın Azərbaycana qarşı ərazi iddiaları tammiqyaslı hərbi münaqişəyə gətirib çıxardı. 
Zaman-zaman davam etdirilən bi məkrli siyasət nəticəsində azərbaycanlılar əzəli torpaqlarından 
qovuldular, didərgin salındılar, yüz minlərlə insan qaçqın və məcburi köçkün vəziyyətinə düşdü.

İlham  ƏLİYEV,
Azərbaycan Respublikasının Prezidenti

OMBUDSMAn XOcAlI SOYqIrIMInIn 26-cI 
ildönümü ilə əlaqədar bəyanat yayıb



Nazirlər Kabinetinin 2017-ci il 8 
fevral tarixli qərarı ilə təsdiqlənmiş 
“Azərbaycan Respublikasının ali təhsil 
müəssisələrinə tələbə qəbulu Qayda-
ları”nda Dövlət İmtahan Mərkəzinin 
(DİM) təklifinə əsasən müəyyən dəyi-
şikliklər edilib.

DİM-dən  bildirilib ki, dəyişikliyə 
əsasən, qəbul imtahanları hər tədris ilində 
iki dəfə – yaz və yay sessiyaları şəklində 
keçiriləcək və abituriyentlər hər sessiya-
da I-IV ixtisas qruplarından biri üzrə im-
tahanda iştirak edə biləcəklər. Yeni təs-
diq olunmuş qaydalarla abituriyentlərin 
seçim imkanları daha da genişləndirilib. 
Abituriyentə yaz imtahan sessiyasında II 
ixtisas qrupu, yay imtahan sessiyasında 
isə III ixtisas qrupu üzrə imtahanda iş-
tirak etməyə icazə veriləcək. Həmçinin 
abituriyent əvvəllər olduğu kimi, eyni 
ixtisas qrupu üzrə hər iki qəbul imtaha-
nında iştirak edə bilər. Abituriyent seçim 

etməkdə sərbəst olacaq. Qüvvədə olan 
qaydaya görə abituriyent bir tədris ili ər-
zində I-IV ixtisas qruplarının yalnız biri 
üzrə qəbul imtahanında iştirak edə bilər-
di.

I-IV ixtisas qrupları üzrə qəbul imta-
hanında iştirakından asılı olmayaraq abi-

turiyentin V ixtisas qrupu üzrə imtahanda 
iştirak etmək qaydası da qüvvədə qalır.

Müxtəlif ixtisas qrupları üzrə qəbul 
imtahanında iştirak edən abituriyentlər 
hər iki ixtisas qrupu üzrə müsabiqə şər-
tini ödədikləri halda öz ixtisas seçimi 
ərizələrində hər iki ixtisas qrupuna daxil 

olan ixtisasları seçə biləcəklər. Hər han-
sı bir ixtisas qrupu üzrə müsabiqə şərtini 
ödəyən abituriyentlər isə yalnız həmin 
ixtisas qrupuna daxil olan ixtisasları seçə 
bilərlər.

Bundan əlavə, “Qaydalar”ın 1 nöm-
rəli əlavəsində birinci ixtisas qrupu üzrə 
5.1.1. “42 İnformasiya texnologiyaları və 
sistemləri mühəndisliyi” hissəsi ləğv olu-
nub. Birinci ixtisas qrupu üzrə siyahıya 
informasiya texnologiyaları, sistem mü-
həndisliyi, sənaye mühəndisliyi, logisti-
ka və nəqliyyat texnologiyaları mühən-
disliyi, şəhərsalma və şərabçılıq, ikinci 
ixtisas qrupuna davamlı inkişafın idarə 
edilməsi, idman menecmenti və kommu-
nikasiya, dördüncü ixtisas qrupuna bitki 
mühafizəsi, bağçılıq və tərəvəzçilik, bə-
dən tərbiyəsi və idmanda reabilitasiya, 
beşinci ixtisas qrupuna məşqçi (idman 
növü üzrə) və rəqs müəllimliyi ixtisasları 
əlavə edilib.

Azərbaycan tərəqqi və inkişafının 
yeni dövrünü yaşayır. Ölkə həyatının 
bütün sahələrində qürur doğuran 
nailiyyətlərə imza atıldıqca xalqımızın 
həyat səviyyəsi və güzəranı da getdikcə 
yaxşılaşır. “Azərbaycan Xəzər Dəniz 
Gəmiçiliyi” Qapalı Səhmdar Cəmiyyə-
tində də işçilərin sosial problemlərinin 
həllinə xüsusi həssaslıqla yanaşılır və 
bu istiqamətdə ardıcıl tədbirlər həyata 
keçirilir. İşçilərin sağlamlığına da böyük 
diqqət yetirilən Gəmiçilikdə dənizçilərin 
tibbi müayinəsinin  beynəlxalq tələb-
lərə nə dərəcədə uyğun olması barədə 
sualımızı cavablandırarkən “Dənizçilər 
poliklinikası” MMC-nin həkimi Adı-
gözəl Məmmədov dedi:

- Sosial proqramlar daxilində 
“AXDG” QSC işçilərinin sağlamlığına da 
çox ciddi diqqət yetirərək dənizçilərin tib-
bi müayinəsini beynəlxalq tələb və göstə-
ricilərinə uyğun həyata keçirir. Beynəlxalq 
Əmək Təşkilatı (İLO) ilk konvensiyaların-
dan biri kimi 1921-ci ildə 16 saylı Gənc-
lərin Tibbi Müayinəsi (Dəniz) Konvensi-
yasını qəbul etmişdir.  Bu Konvensiyadan 
sonra 1946-cı il (73 saylı) Tibbi Müayinə 
(Dənizçilər) Konvensiyası qəbul olun-
muşdur. Bu beynəlxalq sənədlər hal-ha-
zırda 2006-cı il Dəniz Əməyi Konvensi-
yasında (MLC, 2006) öz əksini tapmışdır.  
Əksər dəniz dövlətlərinin qanunvericiliyi 
bütün dənizçilərin etibarlı tibbi sertifikata 
malik olmalarını tələb edir. Beynəlxalq 
Dəniz Təşkilatının (İMO) düzəliş olun-
muş 1978-ci il Dənizçilərin Hazırlanması, 
Sertifikatlaşdırılması və Növbə Çəkmələri 
Haqqında Beynəlxalq Konvensiyasında 
(STCW) qeyd olunur ki, dənizdə xidmət 
göstərən və Konvensiyanın müddəalarına 
əsasən verilmiş sertifikata malik olan hər 
bir dənizçi, həmçinin Dənizçilərin Hazır-
lanması, Sertifikatlaşdırılması və Növbə 
Çəkmələri Haqqında Konvensiyasından 
doğan  Məcəlləsinin A-I/9 Bölməsinin I/9 
Qaydasının müddəalarına uyğun etibarlı 
tibbi sertifikata malik olmalıdır.  Dünya 
üzrə ölkələrin milli qanunvericiliyində 
uyğunluq standartlarının fərqliliyi nəzərə 
alınmaqla, 1997-ci ildə qəbul olunmuş 
beynəlxalq qaydaların məcmusu Dəniz-
çilər üzrə Dəniz Öncəsi və Mütəmadi 
Tibbi Uyğunluq Müayinələri haqqında 
Qaydalar işlənilib hazırlanmışdır. Hər bir 
dəniz ölkəsinin bu standartlara uyğun-
laşması əsas şərtlərdən biridir. Əgər hər 
hansı gəmiçilik idarəsinin dənizçiləri bey-
nəlxalq sularda üzürsə, tibbi müayinələrdə 
belə uyğunlaşdırmanın həyata keçirilmə-
sini daha da arzuedilən edir. Bu Qaydalar,  
dənizçilərin sağlamlığının qorunması və 
dənizdə təhlükəsizliyin təkmilləşdirilmə-
si ilə bağlı 2006-cı il MLC-nin (Dəniz 

Əməyi Konvensiyasının) habelə, düzə-
lişləri ilə birlikdə 1978-ci il Dənizçilərin 
Hazırlanması, Sertifikatlaşdırılması və 
Növbə Çəkmələri Haqqında Beynəlxalq 
Konvensiyasının (STCW) tətbiqi ilə bağlı 
səlahiyyətli dövlət hakimiyyəti orqanları-
na, tibbi fəaliyyətlə məşğul olan şəxslərə 
və gəmiçilik sənayesinin bütün iştirakçı-
larına yardımçı tövsiyələr vermək məqsə-
dilə Beynəlxalq Əmək Təşkilatının (ILO)  
İdarəetmə Orqanı və  Beynəlxalq Dəniz 
Təşkilatının (İMO) Dəniz Təhlükəsizliyi 
Komitəsi tərəfindən təsdiq olunmuşdur. 

Məhz bu qaydalara uyğun tibbi müa-
yinələr həyata keçiriləndən sonra nəticə-
dən asılı olaraq dənizçiyə tibbi sertifikatın 
verilib-verilməməsi barədə tibbi-eksper-
tiza komissiyası qərar qəbul edir. Qərar 
qəbulu zamanı Tibbi-ekspertiza komis-
siyasının həm ölkə səviyyəsində, həm 
də dənizçiliyin və dəniz nəqliyyatının 
beynəlmiləl xarakterli olması səbəbin-
dən beynəlxalq səviyyədə vahid qaydada 
tətbiq olunan yararlılıq meyarlarının tət-
biqinə əsaslanması vacibdir.  Bu Qayda-
lar, müvafiq beynəlxalq Konvensiyalara 
uyğun olan  milli tədbirlərin formalaş-
dırılması üçün əsas qismində çıxış edir. 
Ona görə də Azərbaycan Respublikasının 
22 aprel 1997-ci il tarixli 276-IQ nömrəli 
Qanunu ilə qoşulduğu Beynəlxalq Dəniz 
Təşkilatının   “Dənizçilərin Hazırlanması, 
Sertifikatlaşdırılması və Növbə Çəkmələri 
Haqqında Beynəlxalq Konvensiyasının” 
(STCW) 1978-ci il tarixli Beynəlxalq 
Konvensiyasının tələblərinə uyğun olaraq 
dənizçilərin ilkin və dövri tibbi müayinə-
dən keçmələrinə dair qaydaları və tibbi 
şərtləri müəyyən etmişdir. 

Bu şərtlər BDT-nin DHDNÇ Bey-
nəlxalq Konvensiyasına, Beynəlxalq 

Əmək Təşkilatının (BƏT) “Dənizçilərin 
tibbi müayinəsi haqqında Konvensiya”-
sına, “Əhalinin sağlamlığının qorunması 
haqqında” Azərbaycan Respublikasının 
Qanununa, Azərbaycan Respublikasının 
Nazirlər Kabinetinin 8 iyun 2010-cu il 
tarixli 108 №-li qərarı ilə təsdiq edilmiş 
“Praktik tibb və ya əczaçılıq fəaliyyəti ilə 
məşğul olan şəxslərin (işçilərin) sertifika-
siyası Qaydası”na uyğun olaraq hazırlan-
mışdır.  

Bu qaydalar çərçivəsində dənizçinin 
aldığı  tibbi sertifikat etibarlı olduğu müd-
dət ərzində, dənizçinin dənizdə xidmətlə 
bağlı tutduğu vəzifə ilə əlaqədar öz gündə-
lik və fövqəladə vəzifələrini təhlükəsiz və 
səmərəli icra etməyə dair minimum tələb-
lərə cavab verə bilmək  ehtimalının təs-
diqidir. Qiymətləndirilməsi tələb olunan 
əsasən güc, dözümlülük; çeviklik; müva-
zinət və koordinasiya; fiziki yük götürmək 
qabiliyyəti – ürək və tənəffüs ehtiyatı və 
xüsusi tapşırıqlara yararlılıq – tənəffüs 
aparatının geyilməsi daxildir. Dənizçilərin 
ilkin və dövrü tibbi müayinəsini həyata 
keçirən tibb müəssisəsi Azərbaycan Res-
publikası Səhiyyə Nazirliyi  tərəfindən ve-
rilmiş lisenziyaya və DHDNÇ Beynəlxalq 
Konvensiyasının I/9-cu qaydasının tələb-
lərinə uyğun olaraq Beynəlxalq Dəniz 
Təşkilatı tərəfindən verilmiş tanınma ser-
tifakatına malik olmalı və ya bu səlahiy-
yət Nəqliyyat, Rabitə və Yüksək Texno-
logiyalar Nazirliyinin nəzdindəki Dövlət 
Dəniz Agentliyində olacaqsa, onlardan 
da almaq olar. Amma bu məqamda bir 
məsələyə toxunmadan keçmək olmur, belə 
ki, bir çox hallarda bu sertifakatı verən za-
man yerli dəyərləndirmə və göstəricilər ilə 
Beynəlxalq  Dəniz Təşkilatının tələbləri 
arasında uyğunsuzluq özünü bürüzə verir. 

Məsələn uzun illərdir ki, gəmiçiliyin nəz-
dində ixtisaslaşdırılmış  dəniz əməyi ilə 
məşğul olan insanlara məhz bu sertifikat 
verilir. Əslində bu sertifikat tək gəmilərin 
heyəti olan dənizçilərə deyil, bütünlüklə 
dəniz əməyi ilə məşğul olan insanlara ve-
rilir. Yəni  “AXDG” QSC-nin tərkibində 
fəaliyyət göstərən bu tibb müəssisəsi  pro-
filinə uyğun olaraq  birbaşa dəniz əməyi 
ilə məşğul olan insanların sağlamlığının 
təmin olunması istiqamətində öz fəaliyyə-
tini qurub. Burda dəniz əməyi ilə məşğul 
olan insanlarda  peşə fəaliyyətindən irəli 
gələn xəstəliklər və bu  fəsadların aradan 
qaldırılması digər tibb müəssisələrində 
olmayan Beynəlxalq Dəniz Təşkilatının 
tələbinə uyğun ixtisaslaşdırılmış  həkimlər 
həyata keçirirlər. Amma son illər nədənsə 
bu göstəriciləri olmayan özəl klinikalarda 
dəniz əməyi ilə məşğul olan insanların 
tibbi sertifikatlaşdırılması həyata keçirilir. 
Bu, yolverilməz haldır! 

Dənizçilər Beynəlxalq Tibbi Sanita-
riya qaydalarının tələblərinə uyğun ola-
raq məhz “AXDG” QSC-nin tərkibində 
fəaliyyət göstərən tibb müəssisəsində 
vaksinasiya (peyvənd) olunmalıdırlar. 
Bu müəssisələrdə onların Profilaktik Tib-
bi Müayinə Vərəqəsi tərtib olunmalıdır. 
Ümumdünya Səhiyyə Təşkilatının (WHO) 
İcraiyyə  Şurası  və  Ümumdünya Səhiy-
yə Assambleyası dənizçilərin səhhəti ilə 
bağlı qətnamələr (WHA14.51, EB29.R10, 
WHA15.21, EB37.R25, EB43.R23) qəbul 
etmişdir ki, həmin sənədlərdə dənizçilə-
rin səhhətlərinin yaxşılaşdırılması, dəniz-
çilərə tibbi yardımın təkmilləşdirilməsinin 
zəruri ixtisaslaşdırılmış tibb müəssisəsin-
də həyata keçirilməsi əsas götürülür. Bun-
dan əlavə, tibbi müayinənin həyata keçi-
rilməsi gedişatında alkoqol və ya narkotik 
maddələrin mövcudluğunun yoxlanılması 
üçün testlərin (təhlillərin) aparılması za-
manı Beynəlxalq Əmək Təşkilatının və 
Ümumdünya Səhiyyə Təşkilatının (ILO–
WHO) Dənizçilərin Sağlamlığı üzrə Birgə 
Komitəsi  (Cenevrə, 10–14 May 1993-cü 
il) tərəfindən qəbul olunmuş Dəniz Sə-
nayesində Dünya səviyyəsində Tətbiq 
Olunan Narkotik və Alkoqol Yoxlamaları 
Prosedurları haqqında Rəhbər Prinsiplər 
əsas götürülməlidir. Bu da öz növbəsində 
bu prosedur qaydalarını dəniz əməyi ilə 
məşğul olan insanlara xidmət edən  ixti-
saslaşdırılmış tibb müəsisəsində həyata 
keçirməyi ehtiva edir və  beynəlxalq təc-
rübə qaydalarına uyğun olmalıdır.  Bunun 
əsasında, dəniz əməyi ilə məşğul olan in-
sanlara xidmət edən  ixtisaslaşdırılmış tibb 
müəssisəsinin rəyinə əsasən  adekvat pro-
sedur və etik davranış təminatları verilir. 

“DƏNİZ”

ali məktəblərə tələbə qəbulu qaydalarında dəyişikliklər edilib

Dünyada münaqişə zonalarında bö-
yüyən uşaqların sayı getdikcə artmaq-
dadır. Bu barədə məlumat beynəlxalq 
“Save the Children” qeyri-hökumət 
təşkilatının hesabatında yer alıb.

Hesabatda Yer kürəsində təxminən 
357 milyon uşağın, yəni, hər altı uşaqdan 
birinin böhran və müharibə regionlarında 
yaşadığı qeyd olunub. Bu isə ötən əsrin 
90-cı illərinin əvvəli ilə müqayisədə 75 
faiz artım deməkdir.

Hesabatı təqdim edən təşkilatın rəh-
bəri, Danimarka hökumətinin keçmiş 
rəhbəri Helle Torning-Şmidt bildirib ki, 
dünyanın bir sıra regionlarında ölüm, iş-
gəncə, cinsi zorakılıqla qarşılaşmalı olan 
uşaqların evləri, məktəb və oyun sahələri 
bu gün döyüş meydanlarına çevrilib. He-
sabatda qeyd edilən uşaqların tam yarısı 
xüsusilə ağır münaqişə zonalarında (Suri-

ya, Əfqanıstan, Somali) yaşayırlar. Fiziki 
və cinsi zorakılıqla yanaşı, uşaqların əs-
gər kimi müharibələrə səfərbər edilməsi 
də ən acınacaqlı problemlər sırasındadır.

2010-cu ildən bəri münaqişələrdə 
ölən və ya yaralanan uşaqların sayında 
300 faiz artım müşahidə olunub. Bununla 
yanaşı, döyüşlərin daha çox əhalinin sıx 
yaşadığı ərazilərdə baş verməsi uşaqla-
ra humanitar yardımların göstərilməsini 
də çətinləşdirib. Həmçinin silahlı mü-
naqişələrin müddətinin əvvəlki dövrlərlə 
müqayisədə uzanması vəziyyətin daha da 
dramatikləşməsinə gətirib çıxarır.

1919-cu ildə İsveçrənin Sürix şəhə-
rində yaradılan “Save the Children” 
qeyri-hökumət təşkilatı dünyada uşaqla-
rın hüquqlarını müdafiə edən ən böyük 
müstəqil qurumlardan biridir.

Elgün Niftəli

dünyada hər altı uşaqdan biri münaqişə zonasında yaşayır

Azərbaycanın “ADY Conta-
iner” şirkəti İsveçrənin “Hupac 
Intermodal” şirkəti ilə əmək-
daşlığa başlayıb.

 “Hupac Intermodal” bil-
dirir ki, İsveçrənin “Hupac In-
termodal” nəqliyyat-logistika 
şirkəti Azərbaycan dəmir yolları 
ilə əməkdaşlıq edərək Avropa, 
Azərbaycan, İran, Türkmənistan 

və Qazaxıstanı əlaqələndirəcək.
“Bununla da Almaniya, Be-

nilüks ölkələri, İtaliya, Polşa, 
İspaniyadan olan sənaye qrupları 
Azərbaycan, İran, Türkmənistan 
və Qazaxıstanla əlaqələndirilə-
cək. Bu, etibarlı və zamanında 
ünvana çatan intermodal daşın-
malarıdır”, - deyə şirkətin məlu-
matında bildirilir.

İran İslam İnqila-
bının 39-cu ildönümü 
münasibətilə İranda 
ilk dəfə olaraq təcili 
tibbi yardım kateri 
istifadəyə verilib.

İranın səhiyyə na-
ziri Həsən Qazizadənin 
iştirakı ilə Bəndər-Ab-
bas limanında istifadəyə verilən 
katerin qiyməti 1 milyon dollar 
dəyərindədir. Katerdə 4 çarpayı, 
reanimasiya və intensiv terapi-

ya bölmələri var. Katerdə tibbi 
heyətin əməliyyatlar həyata ke-
çirməsi üçün də hər cür şərait 
yaradılıb.

Rabil Kətanov

avropa şirkəti 
azərbaycan vasitəsilə 

yükdaşımalara başlayıb

2017-ci ildə Avro-
pa-Qafqaz-Asiya nəqliyyat 
dəhlizinin Azərbaycan his-
səsində daşınmış yüklərin 
həcmi 52733,2 min ton, yük 
dövriyyəsi isə 11427,3 milyon 
ton-kilometr olub.

Dövlət Statistika Komitəsi-
nin mətbuat xidmətindən  bildiri-
lib ki, yüklərin 32235,7 min tonu 
və ya 61,1 faizi avtomobil nəq-

liyyatı, 13074,2 min tonu və ya 
24,8 faizi dəmir yolu nəqliyyatı, 
7423,3 min tonu və ya 14,1 faizi 
dəniz nəqliyyatı ilə daşınıb.

2016-cı illə müqayisədə dəh-
liz vasitəsilə daşınmış yüklərin 
həcmində 4,8 faiz artım müşahi-
də olunub.

Dəhliz vasitəsilə daşın-
mış yüklərin 19,3 faizini və ya 
10186,6 min tonunu tranzit yük-
lər təşkil edib.

avropa-qafqaz-asiya 
dəhlizi ilə ötən il 52733,2 min 

ton yük daşınıb

təcili tibbi yardım kateri 
istifadəyə verilib

dənizÇilərin tibbi müayinəsinin beynəlxalq 
tələbləri və differensial təhlil

Ötən il Azərbaycan əhalisi-
nin sayı 88104 nəfər və ya 0,9 
faiz artaraq 2018-ci il yanvar 
ayının 1-nə 9898085 nəfərə 
çatıb.

Dövlət Statistika Komitəsin-
dən  bildiriblər ki, əhalinin ümu-
mi sayının 52,9 faizi şəhər, 47,1 
faizi kənd sakinlərinin, 49,9 faizi 
kişilərin, 50,1 faizi isə qadınların 
payına düşür.

Əhalinin 4,6 faizi Naxçıvan 
Muxtar Respublikasında, 22,8 
faizi Bakı şəhərində, 20,3 faizi 
Aran, 12,9 faizi Gəncə-Qazax, 
9,4 faizi Lənkəran, 30,0 faizi isə 
digər iqtisadi rayonlarında yaşa-
yıb.

Bir kvadratkilometrə düşən 
əhalinin sayı Bakı şəhərində 
1057, Lənkəran iqtisadi rayo-
nunda 153, Abşeron iqtisadi ra-
yonunda 152 nəfər təşkil edib ki, 
bu da ölkə üzrə orta göstəricidən 
(114) yüksəkdir.

2017-ci ildə Ədliyyə Nazir-
liyinin rayon (şəhər) qeydiyyat 
şöbələri tərəfindən 144041 nəfər 
və ya hər gün orta hesabla 395, 
saatda isə 16 doğulmuş körpə 
qeydə alınıb və bu göstərici 
əhalinin hər 1000 nəfərinə 14,8 
təşkil edib. Doğulan körpələrin 
2586-sı əkiz, 57-si üçəmdir. Do-

ğum səviyyəsi Lənkəran (16,4), 
Dağlıq Şirvan (16,8), Aran 
(16,1), Quba-Xaçmaz (15,9) və 
Kəlbəcər-Laçın (15,8) iqtisadi 
rayonlarında ölkə səviyyəsin-
dən yüksək olub. Yeni doğulan 
körpələr arasında qızların xüsusi 
çəkisi 46,8 faiz təşkil edərək hər 
100 doğulan qıza 114 oğlan dü-
şür (bioloji norma 105-107 təşkil 
edir). Doğulanların cins nisbəti-
nin pozulması ümumi əhalinin 
cins strukturuna da təsir göstərib 
və hər 1000 kişiyə 1004 qadın 
düşüb.

Ötən il ölkədə 57109 ölüm 
halı qeydə alınıb və əhalinin hər 
1000 nəfərinə ölüm səviyyəsi 
5,9 təşkil edib.

Ədliyyə Nazirliyinin rayon 
(şəhər) qeydiyyat şöbələri tərə-
findən 62923 nikah və 14514 
boşanma halları qeydə alınıb, 
əhalinin hər 1000 nəfərinə ni-
kahların sayı 6,5, boşanmaların 
sayı isə 1,5 olub.

Eyni zamanda, Daxili İşlər 
Nazirliyi və Dövlət Miqrasiya 
Xidmətinin müvafiq qurumları 
tərəfindən daimi yaşamaq üçün 
Azərbaycana 3073 nəfər gələn 
və 1901 nəfər ölkədən gedən 
qeydə alınıb, miqrasiya saldosu 
müsbət 1172 nəfər təşkil edib.

ötən il azərbaycan 
əhalisinin sayı 0,9 faiz artıb

yarızarafat,
yarıGerÇək
adətən yalan həqiqətin xırda damarları-

nı zədələyir, həqiqət isə yalanın şah dama-
rını kəsir.

heç kimə güvənməyəndə də aldanmaq 
olar, kiməsə çox güvənəndə də.

ləyaqəti olmayan adam doğman da olsa, 
ondan bacardıqca uzaq dur.

şər hər yerdən keçir.
ancaq nə isə edəndə peşman olmursan 

ki... heç nə etməməyin də öz peşmançılığı 
var.

ən yaxşı adamlar siyahısında axırıncı 
olmaq da şərəfdir.

bəzən mükafatlandırmada yol verilən 
səhv cəzalandırmada yol verilən səhvdən 
daha ağrılı olur. 

bir işə başlamamışdan əvvəl həmin işi 
görmək istədiyinizə əmin olun. 

vicdanlı adamlara rəhbərlik edən elə öz 
vicdanlarıdır. 

uşaqların hamısı dahi, dahilərin çoxu isə 
uşaq kimidir. 

ən yaxşı səs vicdanın səsidir. 
həyatını cəhənnəmə döndərənlər də 

axirətə inanmırlar?
qadınlar kişiləri “göydə oxuyurlar.”
pul üçün hər şeyi edən adam ən təhlükəli 

adamdır.
yalan danışacaqlarını bildiyiniz adam-

lardan heç nə soruşmayın.
bütün ömrü boyu yanılanı bağışlaya 

bilərəm, yalan danışanı yox.
bəziləri lap havayı işləsələr belə, yenə də 

müəssisəyə baha başa gələrlər.
qabağına neçə yol çıxmağından asılı ol-

mayaraq, çalış öz yolunla get.
pulu saxlaya bilməyəni, pul da saxlamaz. 
pula hərislik bütün pis adamların ortaq 

nöqtəsidir.
qoyunların sürü şəklində hərəkəti və ya 

otlaması hansı təhlükəni sovuşdurur ki?
bizdə işləyib, bizə işləməyənlərin neçəsi-

ni tanıyırsınız?
ört-basdır edəndə eyiblərin cücərib art-

maq şansı çoxalır.
bax, lap əkizlərə oxşayırlar. yalançıları 

deyirəm.
narahat deyiləm, məndən kimə nə istə-

yirsən, deyə bilərsən.  ikimizdən birini tanı-
yan onsuz da inanmayacaq. 

internet əsri olsa da, söz aparıb-gətirən-
lər azalmır ki, azalmır. 

bəlkə səni arxadan vuranların  kimliyini 
bilməməyin daha yaxşıdır. bilsən, aldığın 
zərbələrdən daha çox incidəcək.

əxlaqı pis olanların nəyi yaxşı olur ki?
harda ki, dəvənin yüyənini uzunqulağın 

quyruğuna bağlayırlar, orda uzunqulaqla-
ra daha çox ehtiyac olur. 

təkəbbürlə gəzənlərin heç biri heç nə 
yaratmayıb.

insanlar 3 cür olur: başqalarını alda-
danlar, başqalarını aldatdıqlarını düşünüb 
özləri aldananlar və yalnız aldananlar.

ən kiçik yaxşılığa belə gücü çatmayan-
dan aciz adam var?

hər üç adamdan görəsən neçəsi şeytana 
işləyir ki, keyfi həmişə saz olur? 

hər şeyi almaq istəyənlər adətən heç 
nəyi verməyi xoşlamırlar.

Çox adam yerində deyil.
peşəkar olmayanların ancaq ağzı yaxşı 

işləyir.
ən bahalı dərsi adama həyat verir.
bu dünyada o qədər yaxşı geyinmiş ax-

maqlar və pis geyinmiş müdriklər var ki...
bəxt hər yerdə üzə gülmür.
yaxşılıq et. pislik etməyə həmişə imkan 

var.
ətrafındakılar necədirsə, bütün dünya-

da da elədir:yaltaqlar, yaramazlar, riyakar-
lar, ikiüzlülər, şöhrət hərisləri dünyanın hər 
yerində bəs deyincə qədərdir.

nuş olsun! Gizlində yediklərini düşünən-
lərə deyirəm.

daha çox qazanmağın ən qısa yox, ən 
doğru yolunu seçin.

Rasif  TAHİROV

www.seanews.az

Avstriyanın kanat yolları və 
qaldırıcı liftlərin istehsalı üzrə 
ixtisaslaşmış “Doppelmayr“ 
şirkəti dünyanın ən uzun kanat 
xəttini istismara verib.

Uzunluğu 7899,9 metrə çatan 
kanat xətti şirkət tərəfindən Vyet-
namda qurulub və bu ölkənin cə-
nubunda yerləşən Fu Kvok və Hon 
Tom adalarını birləşdirir.

Dəniz üzərindəki məsafəni qət 
edə bilmək üçün şirkət hündür-
lüyü 164 metrə çatan altı dayaq 
qüllə inşa etməli olub. 30 nəfərlik 
kabinələrlə təchiz olunmuş kanat 
xətti bir istiqamətdə saatda 3500 
sərnişinin daşınmasına imkan 
verəcək.

Vyetnamın “Sun Group 
Corporation“ şirkətinin sifarişi ilə 

“Doppelmayr“ şirkəti bu ölkədə 
artıq bir neçə layihə reallaşdırıb. 
Onlardan bir neçəsi öz parametrlə-
rinə görə “Ginnesin rekordlar kita-
bı“na düşüb. Bu rekordlar arasında 
indiyədək dünyanın ən uzun kanat 
xətti sayılan “Fansipan Legend“ 
kanat xətti də var. Vyetnamın ən 
yüksək dağı olan Fansipan dağı-
nın zirvəsinədək uzanan kanat yo-
lunun uzunluğu isə 6,3 kilometrə 
bərabərdir. Hazırkı kanat xəttinin 
də həmin kitaba daxil ediləcəyi 
şübhəsizdir.

Qeyd edək ki, Qusar rayo-
nundakı “Şahdağ“ Turizm Mərkə-
zindəki kanat yolları da „Doppel-
mayr“ şirkəti tərəfindən tikilib.

Elgün Niftəli

ən uzun kanat xətti istifadəyə verilib

Suyun tərkibində xlor, dəmir, 
mis, sink, arsen, benzol, fenol, 
civə, dizenteriya yaradan bak-
teriyalar, mikroblar və viruslar 
mövcud ola bilər. Keyfiyyətsiz, tər-
kibində ziyanlı komponentlər olan 
su insan sağlamlığı üçün təhlükə-
lidir. Bu səbəbdən son dövrlər 
istehlakçılar tərəfindən sutəmiz-
ləyici filtrlərə tələbat durmadan 
artır. Hazırda istehlak bazarında 
su filtrlərinin müxtəlif çeşidləri 
təklif edilir. Su filtrləri istehsalçı-
ları tərəfindən kuzə-filtrlər, krana 
taxma filtrlər, stasionar filtrlər, 
sənaye təmizləyici qurğuları və s. 
daxil olmaqla satışa kifayət qədər 
geniş məhsul növü təqdim olunur. 
Bəzən satılan filtrlər keyfiyyət 
tələblərinə cavab vermir və alınan 
qurğu suyu kifayət qədər yaxşı 
təmizləmir. Saxtalaşdırılmış, key-
fiyyət tələblərinə cavab verməyən 
bu kimi malların alınmasından 
sığortalanmaq üçün istehlakçılar 
bir sıra vacib məqamlara diqqət 
etməlidir.

İqtisadiyyat Nazirliyinin Anti-
inhisar Siyasəti və İstehlakçıların 
Hüquqlarının Müdafiəsi Dövlət 
Xidmətindən  bildirilib ki, birinci 
növbədə bazarda tanınmış istehsal-
çının məhsullarına üstünlük vermə-
li, malın qiymət səviyyəsinə, xarici 
görkəminə, lazım olan modelin ma-
terialına və yığılma keyfiyyətinə, 
malın üzərində qaloqramın möv-
cudluğuna, markalanmasına, seri-
ya nömrəsinin olub-olmamasına 
fikir verilməlidir. Bəzi istehsalçılar 
öz məhsullarını saxtalaşdırmadan 
qorumaq üçün onları müxtəlif qa-
loqram, xüsusi markalanma və se-
riya nömrəsi ilə nişanlayırlar. Malın 
nömrəsini istehsalçının rəsmi say-
tında yerləşdirilmiş formaya daxil 
etməklə malın saxtalaşdırılmış və 
ya orijinal olduğunu müəyyən et-
mək mümkündür. Qeyd olunan 
amillərə diqqət yetirilməsi saxta-
laşdırılmış malı orijinal maldan 
fərqləndirməyə kömək edə bilər.

İstehlakçılar bilməlidirlər ki, su 

filtrləri alarkən ixtisaslaşmış firma 
mağazalara müraciət olunmalı və 
malın orijinal olmasına əmin olmaq 
üçün onun keyfiyyət sertifikatı tələb 
edilməlidir. Əgər filtrlərin uyğun-
luq sertifikatı varsa, deməli onların 
keyfiyyəti araşdırılıb və sertifikat 
verilib. Əgər sertifikat yoxdursa, 
kustar üsulla hazırlanıbsa belə qur-
ğuya görə təbii ki, heç kəs zəmanət 
vermir.

Su filtrləri alarkən istehlakçılar 
tərəfindən bir sıra vacib məqamla-
ra da əməl olunmalıdır. Bu malla-
rı alarkən satıcı tərəfindən onların 
komplektliyinə, keyfiyyətinə, mal 
və istehsalçısı haqqında məlumatın 
mövcudluğuna diqqət edilməlidir. 
Hər bir istehlakçı bilməlidir ki, sa-
tış üçün təqdim olunan analoji mal 
nümunələri ticarət zalında yerləşdi-
rilərkən, onların üzərində malın adı, 
markası, modeli, qiyməti olan yarlı-
ğı, habelə malların texniki xüsusiy-
yətlərini əks etdirən qısa annotasi-
yası olmalıdır. Satıcı istehlakçının 
tələbi ilə malın keyfiyyəti, komp-
lektliyi haqqında zəruri məlumat-
ların verilməsinə, mala aid sənəd-
lərin təqdim edilməsinə borcludur. 
Bu malları alarkən onunla bərabər 
istehsalçı tərəfindən hazırlanmış 
texniki pasport və ya onu əvəz edən 
sənədlər, satış yeri və tarix göstəril-
məklə, istismar üzrə təlimatlar və s. 

sənədləri almağı unutmaq olmaz. 
Ölkə qanunvericiliyinə əsasən is-
tehlakçılar ticarət obyektindən alın-
mış malın keyfiyyəti ilə bağlı zəruri 
məlumatları tələb etmək hüququna 
malikdir. Satıcı isə istehlakçının bu 
tələblərini yerinə yetirməyə borc-
ludur. Kustar üsulla hazırlanmış, 
tələblərə cavab verməyən filtrləri 
almaq məsləhət deyil.

Eyni zamanda, bu mallar zə-
manət müddəti ilə satılmalıdır. 
İstehsalçı istismar şərtlərini göz-
ləməklə su filtrlərinin keyfiyyətinə 
zəmanət verməlidir. Zəmanət müd-
dəti satıcı müəssisələr tərəfindən tə-
yin edilir və müxtəlif olur. Ona görə 
də istehlakçılara zəmanət müddəti 
daha çox olan malların alınması 
tövsiyə olunur.

Bu cihazlar əsasən idxal malı 
olduğuna görə istehlakçılar əksər 
hallarda onlarda qüsur yarandıq-
da hara müraciət etmələri barədə 
çaşqınlıq yaşayırlar. Bu cihazların 
istifadəsi zamanı ortaya çıxan prob-
lemlərlə bağlı birinci növbədə, onu 
aldığınız ticarət obyektinə müraciət 
etmək olar. Əgər problem aradan 
qaldırılmazsa, aidiyyəti üzrə mü-
vafiq dövlət qurumlarına müraciət 
etməklə istehlakçı hüquqlarınızın 
təmin olunmasını mövcud qanun-
vericiliyə uyğun qaydada tələb et-
mək lazımdır.

1884-cü ildə ilk  dəfə olaraq 
Bakı milyonçusu Hacı Zeyna-
labdin Tağıyev tərəfindən Şəhər 
Yanğından Mühafizə Xidmətinin 
yaradılması təklifı irəli sürül-
müşdür. 

1886-cı il dekabrın 6-da Bakıda 
Şəhər Yanğından Mühafizə Xidmə-
tinin yaranması barədə qərar qəbul 
olunmuş və həmin tarix “Şəhər 
Yanğından Mühafizə Xidməti” 
günü kimi qeydə alınmışdır.  Hər 
il həmin tarixdə “Şəhər Yanğından 
Mühafizə Xidməti”nin yaranma-
sı gününün təntənəli bayram kimi 
qeyd edilməsi o vaxtın nəşrlərində 
də öz əksini tapmışdır (foto 1, 2).

 XIX əsrin sonu və  XX əsrin 
ilk illərini əhatə edən növbəti mər-
hələdə  “Şəhər Yanğından Mühafizə 
Xidməti”ndən savayı, həm də Də-
nizçilik idarəsinə məxsus “Yanğın-
dan Mühafizə” komandası yaradıl-
mışdır.

Bakıda gimnaziyada fizika müəllimi kimi 
çalışan Aleksandr Loran 1902-ci ildə ilk ola-
raq kimyəvi köpüyün odsöndürmə xüsusiyyt-
lərini müəyyən etmiş, 1904-cü ildə isə ilk dəfə 
hava-mexaniki köpüyün yaradılması üsulunu 
tapmışdır (foto 3).

1904-ci ildə  Aleksandr Loran  ilk olaraq 
köpük növlü odsöndürən quraşdırmış, 1906-
ci ildə Rusiyada, 1908-ci ildə isə  Alamaniya-

da bu ixtiranı patentləşdirmişdir (foto 4). 
Yalnız 1918-ci ildə, Azərbaycan müstəqil-

lik qazandıqdan sonra Yanğından Mühafizə 
Xidmətinə rəsmi olaraq Dövlət Xidməti sta-
tusu verilmişdir. 

Azərbaycan Demokratik Respublikasının 
ilk istiqlal ilində Bibiheybət ərazısındəki za-
vodların Yanğından Mühafizə Xidmətinə xü-
susi diqqət yetirilmişdir. 

1922-ci ildə “Azneft”in obyektlərində baş 

verə biləcək  yanğınlara qarşı Muxtarov 
qəsəbəsində yanğınsöndürmə komandası ya-
radılmışdır.  

1938-ci ildə  Bakıda  köpükəmələgətiri-
cilərin  istehsalına  başlanmışdır.

1955-ci ildə  Moskva, Leninqrad (hazır-
da Sankt-Peterburq)  və  Bakı şəhərlərində ilk 
yanğın-sınaq stansiyaları yaradılmışdır.

1997-ci il iyunun 10-da  Azərbaycan 
Respublikasının “Yanğın Təhlükəsizliyi 

haqqında” Qanunu qəbul olunub qüvvəyə 
minmişdir.

Ələkbər Əzizli,
Keyfiyyət,sağlamlıq, əməyin

təhlükəsizliyi və ətraf mühitin mühafizəsi
(KSƏTƏMM) departamentinin rəisi

Elçin Bayramov,
KSƏTƏMM departamentinin yanğın
təhlükəsizliyi üzrə aparıcı mühəndisi 

su filtrləri alarkən nəyə 
diqqət edilməlidir ?

azərbaycanda yanğından mühafizə xidmətinə dair maraqlı faktlar

Türkiyənin axtarış-xilasetmə 
təyinatlı sualtı qayığı 65 il əvvəl 
dənizdə batmış sərnişin təyyarə-
sinin qalıqlarını aşkarlayıb.

Euronews telekanalının yay-
dığı məlumata görə, 1953-cü ildə 
Paris-Tehran reysi ilə uçan “Air 
France” kampaniyasına məxsus 
təyyarə Türkiyənın Qızılada adası-
nın sahillərində qəzaya uğrayaraq 

batmışdı. Şahidlərdən biri hə-
min hadisəni xatırlayaraq deyib 
ki, qəzaya uğrayan təyyarənin 
sağ qalmış 16 sərnişinin üzərək 
sahilə necə çıxdığını öz gözlə-
ri ilə görüb. Xoş təsadüfdən 32 
sərnişin və 8 heyət üzvü qəzadan 
sağ qurtara bilmiş, yalnız 4 nəfər 
həlak olmuşdu.

Texniki nasazlıq səbəbindən 
qatı qaranlıqda təcili eniş etməyə 

məcbur qalan kapitanın kömə-
yinə bu gün də fəaliyyət göstərən 
mayak çatmışdı. Maraqlıdır ki, 
sərnişinlərin və heyət üzvlərinin 
həyatını xilas edən həmin mayak 
fransız memar tərəfindən tikilib.

Sualtı qayıq təyyarəni təx-
minən 250 metr dərinlikdə aşkar-
layıb. Mühərriki istisna olmaqla, 
layner, demək olar, zədələnməyib.

sualtı qayıq təyyarəni təxminən 
250 metr dərinlikdə aşkarlayıb

foto 1

foto 2

foto 3

foto 4



Beynəlxalq İdman Araşdırma-
ları Mərkəzi (CİES) Avropanın beş 
böyük liqasında – İspaniya, İn-
giltərə, İtaliya, Fransa və Almaniya 
çempionatlarında çıxış edən klub-
ların heyətlərindəki futbolçuların 
qiymətlərinə görə ən bahalı koman-
daların adlarını açıqlayıb.

Mərkəzin saytı xəbər verir ki, 
“Mançester Siti” heyətindəki futbol-
çuların dəyərinə görə futbol tarixinin 
ən bahalı klubu olub. Premyer Liqa-
ya liderlik edən klubun heyətindəki 
futbolçuların ümumi dəyəri 878 mil-
yon avrodur. Komanda baş məşqçi 
Pep Qvardiolanın gəlişindən sonra 
transferlərə 500 milyon avrodan çox 
vəsait sərf edib.

Ümumilikdə 98 klubun yer al-
dığı siyahıda ikinci yerdə PSJ (805 
milyon avro) qərarlaşıb. İlk üçlüyü 

“Mançester Yunayted” (747 milyon 
avro) tamamlayıb. Sonrakı yerlə-
ri “Barselona” (725 milyon avro), 

“Çelsi” (592 milyon), “Real Madrid” 
(497 milyon), “Liverpul” (461 mil-
yon) və digər komandalar tutublar.

Təxminən bir il əvvəl məşq 
zamanı yıxılaraq komaya düşən 
kanadalı snoubord idmançısı Mark 
Makmorris "Pxençan-2018" Qış 
Olimpiya Oyunlarında bürünc 
medal qazanıb.

O vaxt ağaca çırpılaraq ağır 
xəsarət alan və zədələnərək uzun 
müddət yaşamaq uğrunda mübarizə 
aparan kanadalı snoubord idmançısı 
Cənubi Koreyanın Pxençan şəhərin-
də təşkil edilən Olimpiya Oyunların-
da ilk üçlükdə yer alaraq gözlənilməz 
uğura imza atıb.

Bu hadisədən sonra idmana qayı-
dışı mümkünsüz görünən 24 yaşlı at-
let olimpiadada snoubord yarışlarının 
sloupstayl növündə 85,20 xalla fəxri 
kürsünün üçüncü pilləsinə qalxıb.

O zaman Makmorris dağda hə-
min dəhşətli hadisə baş verdikdən 
1,5 saat sonra tapılaraq helikopterlə 
xəstəxanaya çatdırılan gənc idmançı-
nın bədənində 16 sınıq, o cümlədən 
qolunda, qabırğasında, çənəsində, ça-
nağında sınıqlar və ağ ciyərin əzilmə-
si aşkarlanmışdı. Koma vəziyyətinə 
düşən Makmorrisin üzərində iki dəfə 
cərrahiyyə əməliyyatı aparılmışdı.

İdmançı başına gələn hadisənin 
ağır avtomobil qəzasına bənzədiyini 
bildirərək deyib: "Məşq zamanı ha-
vada müxtəlif idman fəndləri yerinə 
yetirərkən qəflətən ağacın üstünə 
düşdüm. Ağaca çırpıldıqdan son-
ra tərpənə bilmirdim. Xilasediciləri 

uzun müddət gözlədim və sonra ya-
şamaq uğrunda mübarizə apardım. 
Daha snoubord idmanı ilə məşğul ola 
bilməyəcəyimi və öləcəyimi düşü-
nürdüm".

İndi kanadalı snoubordçu zə-
dələnməkdən qorxmur. Ötən il baş 
vermiş qəza ona idmanda yüksəliş 
yollarının asan olmadığını daha yax-
şı öyrədib: “Bu hadisənin təkrarlan-
masından ehtiyat etmirəm. İki əvvəl 
də bud sümüyüm qırılmışdı. Son bir 
neçə ildə ağır zədələr aldığımdan qa-
zandığım hər hansı medalın mənim 
üçün necə dəyərli olduğunu anlamaq 
mümkündür. Mən indi bu idmanı 
daha çox sevirəm. Digər tərəfdən 
mənə çətin günlərimdə dəstək olan 
və dağa dönüb snoubordla məşğul ol-

maq üçün ilham verən 
azarkeşlərim qarşısın-
da böyük məsuliyyət 
hiss edirəm".

Rusiyada 2014-cü 
ildə təşkil edilən Soçi 
Qış Olimpiya Oyunla-
rında da bürünc medal 
qazanan Makmorris 
2013-cü ildə snoubord 
üzrə dünya çempio-
natında gümüş, ötən 
ilin noyabrında Çində 
keçirilən dünya ku-

boku mərhələsində isə qızıl medala 
yiyələnib. O, bir il əvvəl snoubord 
üzrə dünya reytinq sıralamasında ilk 
pillədə yer almışdı.

Beynəlxalq Olimpiya Komitəsi 
Olimpiya Oyunlarına yeni və gənc 
auditoriyanı cəlb etmək üçün belə 
sərbəst hərəkət idman növlərini proq-
rama daha çox daxil edir. Bu idman 
növləri ona görə populyardır ki, 
snoubordçular havada inanılmaz at-
letizm fəndləri və hərəkətləri yerinə 
yetirirlər. Ancaq buna baxmayaraq, 
snoubord çətin idman növüdür və 
burada zədələnənlər çox olur. Belə 
ki, Olimpiya Oyunlarına yolu həkim-
lərdən keçən Mark Makmorris kimi 
çoxsaylı atletlər var.

ronaldo Çempionlar 
liqasında bir komandanın 

heyətində 100 qol vuran ilk 
futbolÇu kimi tarixə düşüb

İspaniyanın “Real Madrid” klubu-
nun portuqaliyalı hücumçusu Kriştia-
no Ronaldo Çempionlar Liqasında bir 
komandanın heyətində 100 qol vuran ilk 
futbolçu kimi tarixə düşüb.

TASS agentliyi xəbər verir ki, onun ən 
yaxın izləyicisi olan “Barselona”nın futbol-
çusu Lionel Messinin hesabında 97 qol var.

Çempionlar Liqasının səkkizdəbir final 
mərhələsində “Real” və Fransanın PSJ ko-
mandaları arasında keçirilən matçda 33 yaş-
lı Ronaldo dubla imza atıb.

Portuqaliyalı hücumçuya bu nailiyyəti 
əldə etmək üçün 95 oyun bəs edib. O, İn-
giltərənin “Mançester Yunayted” klubundan 
“Real”a 2009-cu ilin yayında keçib. Çempi-
onlar Liqasında onun hesabında ümumilik-
də 117 qol var. Ronaldo turnir tarixinin ən 
yaxşı bombardiridir.

Həmçinin Ronaldo yeddi mövsüm ar-
darda Çempionlar Liqasında ən azı 10 qol 
vuran ilk futbolçu olub. O, 2011-2012-ci il 
mövsümündə 10, 2012-2013–cü il mövsü-
mündə 11, 2013-2014 –cü il mövsümündə 
17, 2014-2015-ci illərdə 10, 2015-2016-cı 
il mövsümündə 17, 2016-2017-ci il mövsü-
mündə isə 12 dəfə fərqlənib. Hazırkı möv-
sümdə onun hesabında 11 qol var.

Qeyd edək ki, Ronaldo dörd dəfə Çem-
pionlar Liqası, Avropa çempionu, beş dəfə 
“Qızıl top”, İspaniya və İngiltərə çempionu, 
İspaniya və İngiltərə kubok və superkubo-
kunun sahibi, klublararası dünya çempiona-
tının və UEFA Superkubokunun qalibi olub.

Qədim zamanlardan 
həkimlərə məlum idi ki, 
əgər xəstəlik müalicə 
olunmasa, o orqanizmdə 
“səyahət” edə bilər. Məsələ 
burasındadır ki, həkimin 
xəstəliyin səbəbini deyil, 
ancaq onun əlamətlərini 
müalicə etməsi yeni bir 
xəstəliyin yaranmasına 
aparıb çıxara bilər.

Beləliklə, xəstəliyin sə-
bəbini deyil, onun bir simp-
tomunu aradan qaldırmaqla 
xəstəlik orqanizmdə daha 
dərinlikdə yerləşən zəif 
yerlər axtarmağa başlayır. Adətən 
xəstəlik xaricdən daxilə, aşağıdan 
yuxarı hərəkət edir, sağalma isə əks 
istiqamətdə, yəni daxildən xaricə və 
yuxarıdan-aşağıya baş verir.

Bakı şəhər 4 nömrəli uşaq po-
liklinikasının pediatrı Məlahət Qa-
sımova bu barədə AZƏRTAC-ın 
müxbirinə məlumat verərək deyib: 
"Xəstələnmə orqanizmin elə bir reak-
siyasıdır ki, orqanizmdə əmələ gələn 
zərərli maddələri çıxarmağa çalışır. 
Əgər onun seçdiyi çıxış yolu bağla-
nırsa (məsələn, hormonların istifadəsi 
zamanı), orqanizm toksinləri xaric 
etmək üçün başqa yol axtarmağa ça-
lışır.

Xəstəliyin simptomlarının üstünü 
örtəndə onlar səyahət edir. Məsələn, 
dermatit, ekzema zamanı toksinlər 
dəri vasitəsilə xaric olur və bu zaman 
hormonal mazdan istifadə edilən-
də toksinlərin çıxış yolu bağlanır və 
başqa yolla çıxmağa çalışır. Əgər 

nə vaxtsa xəstədə astma tutmaları 
olubsa, bronxial astma geri qayıda 
bilər, yaxud bronxit zamanı xəstəli-
yin əlamətlərinin üstünü örtən zaman 
orqanizm toksinləri başqa yollarla, 
məsələn, bağırsaq vasitəsilə çıxarma-
ğa çalışır və bu zaman bağırsaq simp-
tomları baş verir.

Əgər bütün xaricolma yolları blo-
kada edilsə, onda toksinlər “anbara” 
göndərilir və bu, “depo” adlanır. Bu 
vaxt qaraciyər və dalağın böyüməsi, 
limfa vəzilərinin iltihabı, badamcıq-
ların böyüməsi, polip, fibroma və s. 
yarana bilər. Buradan nəticə çıxır ki, 
xəstəliyin simptomlarını yox, səbəbi-
ni müalicə etmək lazımdır.

Xəstəliyin mərhələləri haqqında 
danışan həkim deyib: "Hər bir xəstə-
lik 6 mərhələdə inkişaf edir. Orqaniz-
mə ziyan vuran zərərli faktorlar var: 
bakteriya, göbələk və ya viruslar, 
travma, yanıq, yara və s. Beləliklə, 
orqanizmin xarici və daxili düşmənlə-
ri ilə mübarizəsi başlayır. Buna virus 

qripinin misalında şərh etmək olar.
Adətən virus qripi ilə ilk təmas 

dəridə baş verir, lakin virus dəridən 
keçə bilmir, ancaq selikli qişadan 
keçə bilir. Orqanizmin ilk reaksiya-
sı virusu məhv etməkdir. Ona görə 
də qripli xəstə asqırır, burnu qaşınır 
və ondan şəffaf selik xaric olur. Bu, 
xəstəliyin ilk mərhələsidir və xaricol-
ma mərhələsi adlanır. Zökəm əlamət-
ləri 1-2 gün davam edəndən sonra 
məhv olur. Virus mədə-bağırsaq trak-
tını zədələyəndə ishal baş verir. Əgər 
orqanizmin bütün qoruyucu cəhd-
lərinə baxmayaraq, virus yaşayarsa, 
o zaman ikinci mərhələ, yəni iltihab 
mərhələsi baş verir. Bu zaman virus 
selikli qişasının hüceyrələrin arasın-
dakı sahədə yerləşir. Həmin nahiyədə 
qan dövranı və limfa dövranı güclə-
nir, immun hüceyrələr fəallaşır və hə-
min nahiyəyə yayılırlar.

Xəstə bunu hiss edir: burunun 
selikli qişası şişir, hərarət yaranır və 
s. İmmun sistem virusu neytrallaşdı-
randa parçalanma məhsulları limfa 
dövranı vasitəsilə xaric olur, iltihab 
azalandan sonra simptomlar itir. Qız-
dırma ilə müşayiət olunan iltihab re-
aksiyasına bronxit və angina zamanı 
rast gəlinir. Əgər təhlükə törədən 
mənbəni aradan qaldırmaq mümkün 
deyilsə, onda xəstəlik başqa mər-
hələyə keçir. Orqanizm zədələnmiş 
nahiyəni sağlam hissədən ayırmağa 
çalışır və bu, depolaşma mərhələ-
si hesab edilir. Qaraciyər və dalağın 
böyüməsi, limfa vəzilərin iltihabı, 
badamcıqların böyüməsi və s. onun 
ilkin əlamətləri sayılır. Həmin fazada 

immun sistemi daim hazır vəziyyətdə 
olmalıdır. İlk üç mərhələ-xaricolma, 
iltihab və depolaşma geriyə dönən 
mərhələlərdir, yəni nə qədər ki, pro-
ses hüceyrəarası məsafədədir, xəstəli-
yi geriyə qaytarmaq olur".

Virus qripinə qayıdan həkim-pe-
diatr daha sonra əlavə edib: "Beləlik-
lə, orqanizm hüceyrəarası sahədə vi-
rusu zərərsizləşdirə bilmirsə, növbəti 
mərhələdə virus hüceyrənin daxilinə 
keçir və çoxalmağa başlayır, hüceyrə-
daxili mübadiləni pozur. Zədələnmiş 
hüceyrə artıq öz funksiyasını yerinə 
yetirə bilmir. Ona görə də növbəti 
faza hüceyrə fazası adlanır. Proses 
hüceyrəarası sahədən hüceyrənin 
daxilinə keçir. Hüceyrə daxilində 
əsasən sintez və enerji alınması pro-
sesləri gedir, orqanizmin qoruyucu 
imkanları məhdudlaşır. Bu zaman hər 
bir hüceyrənin funksiyası pozulur. 
Əgər xəstəliyin birinci üç mərhələsi 
bir neçə saniyədən bir neçə saatadək 
davam edirsə, depolaşma fazası 1 
həftədən 1 aya qədər davam edə bilər.

İmpregnasiya adlanan növbəti 
mərhələ hüceyrə daxilində mübadilə 
proseslərinin mütəmadi pozulması 
orqanizmdə çoxlu miqdarda zədələn-
məyə səbəb olur. Müəyyən bir dövrdə 
bərpa mexanizmləri tükənir bu da hü-
ceyrənin məhvinə gətirib çıxarır, bir 
neçə il və on illiklər ərzində inkişaf 
edən bu fazada hətta düzgün seçilmiş 
müalicə belə hüceyrələrin funksiyala-
rının və s. qabiliyyətini tam bərpa edə 
bilmir. İltihab və ya depolaşma faza-
larına aid olan xəstəliklər tam sağala 
bilər, yəni proqnoz müsbətdir. Hücey-
rə daxilində yerləşən patoloji proses-
lər müalicəyə çətinliklə tabe olur.

Sonuncu altıncı mərhələ-dediffe-
rensiya orqanizmin daimi funksiyala-
rını bərpa etmək cəhdi bəd xassəli şiş-
lərin, yəni xərçəngin əmələ gəlməsinə 
səbəb ola bilər".

14-18 fevralda Əl 
Oyunları Sarayında “Nar-
komaniya və uşaq cinayət-
karlığına qarşı“ şüarı ilə 
Kikboksinq üzrə XXII 
Respublika Çempionatı 
keçirilib.

Yarışda “Azərbaycan 
Xəzər Dəniz Gəmiçiliyi” 
Qapalı Səhmdar Cəmiyyə-
tinin Dəniz Nəqliyyat Do-
nanmasının əməkdaşı Fəridə 
Abdullayeva da öz gücünü sınayıb.

“Lou-kick” proqramı üzrə 54 
kq çəki dərəcəsində döyüşən F. Ab-
dullayeva ikinci yerə çıxaraq gümüş 
medala sahiblənib. 

Fəridə xanım yarışlara  “Kobra 
Kikboksinq Klubu”nun direktoru 
Kamil Huseynzadənin dəstəyi al-
tında hazırlaşıb. Xanım idmançının 
məşqçiləri isə Mehman Umudov və 
Pərviz Abdullayev olub.

Bundan öncə Fəridə Abdullaye-

va Kikboksinq üzrə Açıq Bakı Çem-
pionatında və “World Budo Martial 
Arts Cup 2017” dünya çempionatın-
da birinci yerə çıxmışdı.  

Onu da qeyd edək ki, Fəridə 
Abdullayeva Azərbaycan Dövlət 
Dəniz Akademiyasında “Gəmi sürü-
cülüyü” fakültəsinin “Nəqliyyatda 
daşınmaların və idarəetmənin təşki-
li mühəndisliyi” ixtisası üzrə təhsil 
alıb. Hazırda Dəniz Nəqliyyat Do-
nanmasının Donanmanın İstismar 
Xidmətində çalışır.

Martın 17-də Batumidə şahmat 
üzrə şəxsi Avropa çempionatı start 
götürəcək.

12 gün davam edəcək yarışa 
Azərbaycan 34 şahmatçı ilə qatı-
lacaq. Millimizin heyətində Rauf 
Məmmədov, Arkadi Naydiç, Qədir 
Hüseynov, Eltac Səfərli və Nicat 
Abasov kimi güclü şahmatçılarda 
qitə çempionatında mübarizə apara-
caqlar.

Qeyd edək ki, komandamızın 
heyətində liderlər Şəhriyar Məm-
mədyarov və Teymur Rəcəbov bu 
çempionata qatılmayacaqlar.

Yuxu orqanizmin ən vacib fizio-
loji vəziyyəti olsa da, onun mənşəyi 
və səbəbləri hələ indiyədək tam 
öyrənilməyib. Yuxuya gedən canlı-
nın şüuru bir neçə saatlığa sönmüş 
olur. Bununla belə alimlər yuxu-
nun bəzi qanunauyğunluqlarını da 
aşkar ediblər. Məlum olub ki, 6-8 
saat yuxu yatan yetkin insanlara 
uzun ömür sürmək nəsib olur. Yuxu 
azlığı isə diabet və ürək-damar 
xəstəlikləri kimi bir sıra problem-
lərə səbəb olur. Xroniki yuxusuzluq 
da həmin xəstəliklərlə yanaşı piy-
lənmə, depressiya və beyin zədələn-
mələri ilə əlaqələndirilir.

Bəs yatmamaq necə, mümkündür-
mü?

Alimlər bu sahədə maraqlı bir  
tədqiqat aparıblar. İlk yuxusuz gecədən 
sonra insan beynində mezolomit sistem 
aktivləşərək qana defomin atır. Həmin 
təsirin nəticəsi olaraq insan daha enerji-
li, pozitiv və aktiv olur. Əvvəlcə beyində 
qərar verməyə və nəticələri qiymətlən-
dirməyə nəzarət edən strukturlar reaktiv-
ləşir, özünüidarə zəifləyir, yorğunluğun 

meydana çıxması ilə reaksiyaların sürəti 
yavaşıyır və ətraf aləmi dərketmə funksi-
yaları azalır.

İkinci yuxusuz gecədən sonra orqa-
nizmdə qlükoza mübadiləsi və immun 
sistemi fəaliyyəti pozulmağa başlayır. 
Üçüncü yuxusuz gecədən sonra isə ilk 
hallüsinasiyalar meydana gələ bilər.

Elmi təcrübələr nəticəsində ən uzun-
müddətli yuxu məhdudiyyəti 264 saat və 
ya 11 gün davam edib. Məlum səbəb-
lərdən təcrübə yarıda qoyulub. Həmin 
proseslər zamanı alimlər bir sıra maraqlı 
nəticələrə gəliblər.

Yuxusuz keçən 11 gecədən sonra 
dağınıqlıq və əsəbilik müşahidə olunsa 
və ətraf aləmi dərketmə prosesi çətinləş-
sə də, yuxusuzluğun orqanizmə heç bir 
mənfi təsiri olmayıb. Tibbi mənada bütün 
orqanlar normal işləməkdə davam edib: 
nə beynin fəaliyyətinə zərər dəyib, nə də 
psixi pozulmalar meydana gəlib. Lakin 
təcrübə elə həmin mərhələdə də dayan-
dırılıb. Yuxusuzluğun davam etdiriləcə-
yi təqdirdə orqanizmin funksiyalarının 
pozulmayacağına heç bir zəmanət verilə 
bilməz.

yuxusuzluğun ziyanı varmı?

dənizÇi xanım idmanÇı 
daha bir uğura imza atıb 

azərbaycan avropa Çempionatına 
34 şahmatÇı ilə qatılacaq

ən bahalı klublar

müalicə olunmayan xəstəlik  
orqanizmdə “səyahət” edə bilər

bir il əvvəl komaya düşən idmanÇı pxenÇan 
olimpiadasında medal qazanıb


